
Τῌ  ΙΕ'  ΤΟΥ  ΑΥΤΟΥ  ΜΗΝΟΣ  ΑΠΡΙΛΙΟΥ  
2023. 

ΕΣΠΕΡΑΣ  ΜΕΓΑΛΟΥ  ΣΑΒΒΑΤΟΥ. 
Η  ΠΑΝΝΥΧΙΣ. 

ΚΥΡΙΑΚΗ  ΤΟΥ  ΠΑΣΧΑ  (  16  Απριλίου  
2023  ). ΑΚΟΛΟΥΘΙΑ  ΤΗΣ  ΑΓΙΑΣ  ΚΑΙ  
ΜΕΓΑΛΗΣ  ΑΝΑΣΤΑΣΕΩΣ  ΤΟΥ ΚΥΡΙΟΥ  
ΗΜΩΝ  ΙΗΣΟΥ  ΧΡΙΣΤΟΥ, ΜΕΤΑ  ΤΟΥ  

ΟΡΘΡΟΥ  ΚΑΙ  ΤΗΣ  ΘΕΙΑΣ  ΛΕΙΤΟΥΡΓΙΑΣ. 
Εορτάζομεν  την  ζωηφόρον  Ἀνάστασιν  

τοῦ  Κυρίου,  καὶ Θεοῦ  καὶ  Σωτῆρος  
ἡμῶν  Ἰησοῦ  Χριστοῦ  και  Μνήμη τῶν 
Ἁγίων μαρτύρων γυναικῶν, Ἀγάπης, 

Εἰρήνης, καὶ Χιονίας. 
 

 
 

ΣΑΒΒΑΤΟΝ   ΕΣΠΕΡΑΣ. 
Η  ΠΑΝΝΥΧΙΣ. 

Ἱερεὺς: Εὐλογητὸς ὁ Θεὸς ἡμῶν, 
πάντοτε, νῦν, καὶ ἀεί, καὶ εἰς τοὺς 

αἰῶνας τῶν αἰώνων. 
 

Ἀμήν. 
 

Δόξα Σοι, ὁ Θεός ἡμῶν, δόξα Σοι. 
 

Βασιλεῦ οὐράνιε, Παράκλητε, τὸ 
Πνεῦμα τῆς ἀληθείας, ὁ πανταχοῦ παρὼν 

καὶ τὰ πάντα πληρῶν, ὁ θησαυρὸς τῶν 
ἀγαθῶν καὶ ζωῆς χορηγός, ἐλθὲ καὶ 

σκήνωσον ἐν ἡμῖν, καὶ καθάρισον ἡμᾶς 
ἀπὸ πάσης κηλῖδος, καὶ σῶσον, Ἀγαθέ, 

τὰς ψυχὰς ἡμῶν. Ἀμήν. 
 

Το Τρισάγιον. 
Ἅγιος ὁ Θεός, Ἅγιος Ἰσχυρός, Ἅγιος 

Ἀθάνατος, ἐλέησον ἡμᾶς (ἐκ γ´). 
 

Δόξα Πατρὶ καὶ Υἱῷ καὶ Ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 
 

Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις ἡμῶν. 

Δέσποτα, συγχώρησον τὰς ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς ἀσθενείας 

ἡμῶν, 
ἕνεκεν τοῦ ὀνόματός σου. 

Κύριε, ἐλέησον (ἐκ γ´). 
 

Δόξα Πατρὶ καὶ Υἱῷ καὶ Ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 
 

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου. 

Ἐλθέτω ἡ βασιλεία σου. 
Γενηθήτω τὸ θέλημά σου, ὡς ἐν οὐρανῷ, 

καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς ἡμῖν 

σήμερον. 
Καὶ ἄφες ἡμῖν τὰ ὀφειλήματα ἡμῶν, ὡς 

καὶ ἡμεῖς ἀφίεμεν τοῖς ὀφειλέταις ἡμῶν. 
Καὶ μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονηροῦ. 

 
Ὅτι σοῦ ἐστὶν ἡ βασιλεία καὶ ἡ δύναμις 
καὶ ἡ δόξα του Πατρὸς καί τοῦ Υἱοῦ καί 

τοῦ Ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας των αἰώνων. 

Ἀμήν. 
 

Κύριε, ἐλέησον (ἐκ ιβ´). 
 

Δόξα Πατρὶ καὶ Υἱῷ καὶ Ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ ἡμῶν 

Θεῷ. 
Δεῦτε, προσκυνήσωμεν καὶ 

προσπέσωμεν αὐτῷ Χριστῷ, τῷ βασιλεῖ 
καὶ Θεῷ ἡμῶν. 

 
Ψαλμός ν’  (50). 

• Ἐλέησόν με ὁ Θεὸς κατὰ τὸ μέγα 
ἐλεός σου καὶ κατὰ τὸ πλῆθος των 

οἰκτιρμῶν σου ἐξάλειψον τὸ ἀνόμημά 
μου. 

• Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας μου 

καθάρισόν με. 
• Ὅτι τὴν ἀνομίαν μου ἐγὼ γινώσκω 
καὶ ἡ ἁμαρτία μου ἐνώπιόν μου ἐστὶ διὰ 

παντὸς. 
• Σοὶ μόνῳ ἥμαρτον καὶ τὸ πονηρὸν 

ἐνώπιόν σου ἐποίησα ὅπως ἂν δικαιωθῇς 
ἐν τοῖς λόγοις σου καὶ νικήσῃς ἐν τῷ 

κρίνεσθαί σε. 
• Ἰδοὺ γὰρ ἐν ἀνομίαις συνελήφθην 
καὶ ἐν ἁμαρτίαις ἐκίσσησέ με ἡ μήτηρ 

μου. 
• Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας σου 

ἐδήλωσάς μοι. 

• Ῥαντιεῖς με ὑσσώπῳ καὶ 
καθαρισθήσομαι πλυνεῖς με καὶ ὑπὲρ 

χιόνα λευκανθήσομαι. 
• Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 

τεταπεινωμένα. 
• Ἀπόστρεψον τὸ πρόσωπόν σου ἀπὸ 

τῶν ἁμαρτιῶν μου καὶ πάσας τὰς 
ἀνομίας μου ἐξάλειψον. 

• Καρδίαν καθαρὰν κτίσον ἐν ἐμοὶ ὁ 
Θεὸς καὶ πνεῦμα εὐθὲς ἐγκαίνισον ἐν 

τοῖς ἐγκάτοις μου. 
• Μὴ ἀποῤῥίψῃς με ἀπὸ τοῦ 

προσώπου σου καὶ τὸ Πνεῦμα σου τὸ 
ἅγιον μὴ ἀντανέλῃς ἀπ’ ἐμοῦ. 

• Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμονικῷ 

στήριξόν με. 
• Διδάξω ἀνόμους τὰς ὁδούς σου καὶ 

ἀσεβεῖς ἐπὶ σὲ ἐπιστρέψουσιν. 
• Ῥῦσαί με ἐξ αἱμάτων ὁ Θεὸς, ὁ Θεὸς 

τῆς σωτηρίας μου, ἀγαλλιάσεται ἡ 
γλῶσσά μου τὴν δικαιοσύνην σου. 

• Κύριε, τὰ χείλη μου ἀνοίξεις, καὶ τὸ 
στόμα μου ἀναγγελεῖ τὴν αἴνεσίν σου. 
• Ὅτι εἰ ἠθέλησας θυσίαν ἔδωκα ἂν 

ὁλοκαυτώματα οὐκ εὐδοκήσεις. 
• Θυσία τῷ Θεῷ, πνεῦμα 

συντετριμμένον΄ καρδίαν 
συντετριμμένην καὶ τεταπεινωμένην ὁ 

Θεὸς οὐκ ἐξουδενώσει. 

• Ἀγάθυνον, Κύριε, ἐν τῇ εὐδοκίᾳ σου 
τὴν Σιὼν, καὶ οἰκοδομηθήτω τὰ τείχη 

Ἱερουσαλήμ. 
• Τότε εὐδοκήσεις θυσίαν 
δικαιοσύνης ἀναφορὰν καὶ 

ὁλοκαυτώματα. 
• Τότε ἀνοίσουσιν ἐπὶ τὸ 

θυσιαστήριόν σου μόσχους, καί ἐλέησόν 
με ὁ Θεός. 

 
ᾠδὴ α‘  Ἦχος  πλ.  β‘  ὁ Εἱρμὸς. 

Κύματι θαλάσσης, τὸν κρύψαντα πάλαι, 
διώκτην τύραννον, ὑπὸ γῆς ἔκρυψαν, τῶν 
σεσωσμένων οἱ Παῖδες, ἀλλ’ ἡμεῖς ὡς αἱ 

Νεάνιδες, τῷ Κυρίῳ ᾄσωμεν. Ἐνδόξως 
γάρ δεδόξασται. 

ὁ  β’χορὸς 
Κύματι θαλάσσης, τὸν κρύψαντα πάλαι, 

διώκτην τύραννον, ὑπὸ γῆς ἔκρυψαν, τῶν 
σεσωσμένων οἱ Παῖδες, ἀλλ’ ἡμεῖς ὡς αἱ 

Νεάνιδες, τῷ Κυρίῳ ᾄσωμεν. Ἐνδόξως 
γάρ δεδόξασται. 

Στίχ.   Δόξα σοι ὁ Θεὸς ἡμῶν, δόξα σοι. 
Κύριε Θεέ μου, ἐξόδιον ὕμνον, καὶ 

ἐπιτάφιον, ᾠδήν σοι ᾄσομαι, τῷ τῇ ταφῇ 
σου ζωῆς μοι, τὰς εἰσόδους διανοίξαντι, 

καὶ θανάτῳ θάνατον, καὶ ᾅδην 
θανατώσαντι. 

Στίχ.   Δόξα σοι ὁ Θεὸς ἡμῶν, δόξα σοι. 
Κύριε Θεέ μου, ἐξόδιον ὕμνον, καὶ 

ἐπιτάφιον, ᾠδήν σοι ᾄσομαι, τῷ τῇ ταφῇ 



7 

σου ζωῆς μοι, τὰς εἰσόδους διανοίξαντι, 
καὶ θανάτῳ θάνατον, καὶ ᾅδην 

θανατώσαντι. 
Δόξα  Πατρί … 

Ἄνω σε ἐν θρόνῳ, καὶ κάτω ἐν τάφῳ, τὰ 
ὑπερκόσμια, καὶ ὑποχθόνια, 

κατανοοῦντα Σωτήρ μου, ἐδονεῖτο τῇ 
νεκρώσει σου, ὑπὲρ νοῦν ὡράθης γάρ, 

νεκρὸς ζωαρχικώτατος. 
Καὶ  νῦν  … 

Ἵνα σου τῆς δόξης, τὰ πάντα πληρώσῃς, 
καταπεφοίτηκας, ἐν κατωτάτοις τῆς γῆς, 
ἀπὸ γὰρ σοῦ οὐκ ἐκρύβη, ἡ ὑπόστασίς 

μου ἡ ἐν Ἀδάμ, καὶ ταφεὶς φθαρέντα με, 
καινοποιεῖς,  Φιλάνθρωπε. 

 
ᾠδὴ  γ‘  Ἦχος πλ. β'  ὁ  Εἱρμὸς. 

Σὲ τὸν ἐπὶ ὑδάτων, κρεμάσαντα πᾶσαν 
τὴν γῆν ἀσχέτως, ἡ Κτίσις κατιδοῦσα, ἐν 
τῷ Κρανίῳ κρεμάμενον, θάμβει πολλῷ 
συνείχετο. Οὐκ ἔστιν ἅγιος πλήν σου 

Κύριε, κραυγάζουσα. 
ὁ  β’χορὸς. 

Σὲ τὸν ἐπὶ ὑδάτων, κρεμάσαντα πᾶσαν 
τὴν γῆν ἀσχέτως, ἡ Κτίσις κατιδοῦσα, ἐν 
τῷ Κρανίῳ κρεμάμενον, θάμβει πολλῷ 
συνείχετο. Οὐκ ἔστιν ἅγιος πλήν σου 

Κύριε, κραυγάζουσα. 
Στίχ.     Δόξα σοι ὁ Θεὸς ἡμῶν, δόξα σοι. 
Σύμβολα τῆς ταφῆς σου, παρέδειξας τὰς 

ὁράσεις πληθύνας, νῦν δὲ τὰ κρύφιά 

σου, θεανδρικῶς διετράνωσας, καὶ τοῖς 
ἐν ᾅδῃ Δέσποτα, οὐκ ἔστιν ἅγιος, πλὴν 

σου Κύριε, κραυγάζουσιν. 
Στίχ.   Δόξα σοι ὁ Θεὸς ἡμῶν, δόξα σοι. 
Σύμβολα τῆς ταφῆς σου, παρέδειξας τὰς 

ὁράσεις πληθύνας, νῦν δὲ τὰ κρύφιά 
σου, θεανδρικῶς διετράνωσας, καὶ τοῖς 
ἐν ᾅδῃ Δέσποτα, οὐκ ἔστιν ἅγιος, πλὴν 

σου Κύριε, κραυγάζουσιν. 
Δόξα Πατρὶ  … 

Ἥπλωσας τὰς παλάμας, καὶ ἥνωσας τὰ τὸ 
πρὶν διεστῶτα, καταστολῇ δὲ Σῶτερ, τῇ 
ἐν σινδόνι καὶ μνήματι, πεπεδημένους 

ἔλυσας. Οὐκ ἔστιν ἅγιος, πλήν σου Κύριε, 
κραυγάζοντας. 

Καὶ  νῦν  … 
Μνήματι καὶ σφραγῖσιν, ἀχώρητε 
συνεσχέθης βουλήσει, καὶ γὰρ τὴν 

δύναμίν σου, ταῖς ἐνεργείαις ἐγνώρισας, 
θεουργικῶς τοῖς μέλπουσιν, οὐκ ἔστιν 
ἅγιος, πλήν σου Κύριε φιλάνθρωπε. 

 
ᾠδὴ  δ’  Ἦχος πλ. β'  ὁ  εἱρμὸς. 

Τὴν ἐν Σταυρῷ σου θείαν κένωσιν, 
προορῶν Ἀββακοὺμ ἐξεστηκὼς ἐβόα. Σὺ 

δυναστῶν διέκοψας κράτος Ἀγαθέ, 
ὁμιλῶν τοῖς ἐν ᾅδη, ὡς παντοδύναμος. 
Στίχ.   Δόξα σοι ὁ Θεὸς ἡμῶν, δόξα σοι. 

Ἑβδόμην σήμερον ἡγίασας, ἣν 
εὐλόγησας πρίν, καταπαύσει τῶν ἔργων, 

παράγεις γὰρ τὰ σύμπαντα, καὶ 

καινοποιεῖς, σαββατίζων Σωτήρ μου, καὶ 
ἀνακτώμενος. 

Στίχ.   Δόξα σοι ὁ Θεὸς ἡμῶν, δόξα σοι. 
Ἑβδόμην σήμερον ἡγίασας, ἣν 

εὐλόγησας πρίν, καταπαύσει τῶν ἔργων, 
παράγεις γὰρ τὰ σύμπαντα, καὶ 

καινοποιεῖς, σαββατίζων Σωτήρ μου, καὶ 
ἀνακτώμενος. 
Δόξα Πατρί  … 

Ῥωμαλαιότητι τοῦ κρείττονος, 
ἐκνικήσαντός σου, τῆς σαρκὸς ἡ ψυχή 

σου, διῄ ρηται σπαράττουσα, ἄμφω γὰρ 
δεσμούς, τοῦ θανάτου καὶ ᾅδου, Λόγε τῷ 

κράτει σου. 
Καὶ  νῦν  … 

Ὁ ᾅδης Λόγε συναντήσας σοι, ἐπικράνθη, 
βροτὸν ὁρῶν τεθεωμένον, κατάστικτον 
τοῖς μώλωψι, καὶ πανσθενουργόν, τῷ 

φρικτῷ τῆς μορφῆς δέ, διαπεφώνηκεν. 
 

ᾠδὴ  ε‘  Ἦχος πλ. β'  ὁ  εἱρμὸς. 
Θεοφανείας σου Χριστέ, τῆς πρὸς ἡμᾶς 
συμπαθῶς γενομένης, Ἡσαΐας φῶς ἰδὼν 

ἀνέσπερον, ἐκ νυκτὸς ὀρθρίσας 
ἐκραύγαζεν. Ἀναστήσονται οἱ νεκροί, καὶ 

ἐγερθήσονται οἱ ἐν τοῖς μνημείοις, καὶ 
πάντες οἱ ἐν τῇ γῇ ἀγαλλιάσονται. 

Στίχ.   Δόξα σοι ὁ Θεὸς ἡμῶν, δόξα σοι. 
Νεοποιεῖς τοὺς γηγενεῖς, ὁ πλαστουργὸς 
χοϊκὸς χρηματίσας, καὶ σινδὼν καὶ τάφος 

ὑπεμφαίνουσι, τὸ συνὸν σοι Λόγε 

μυστήριον, ὁ εὐσχήμων γὰρ βουλευτής, 
τήν τοῦ σὲ φύσαντος βουλὴν σχηματίζει, 
ἐν σοὶ μεγαλοπρεπῶς καινοποιοῦντός με. 
Στίχ.   Δόξα σοι ὁ Θεὸς ἡμῶν, δόξα σοι. 
Νεοποιεῖς τοὺς γηγενεῖς, ὁ πλαστουργὸς 
χοϊκὸς χρηματίσας, καὶ σινδὼν καὶ τάφος 

ὑπεμφαίνουσι, τὸ συνὸν σοι Λόγε 
μυστήριον, ὁ εὐσχήμων γὰρ βουλευτής, 
τήν τοῦ σὲ φύσαντος βουλὴν σχηματίζει, 
ἐν σοὶ μεγαλοπρεπῶς καινοποιοῦντός με. 

Δόξα Πατρί… 
Διὰ θανάτου τὸ θνητόν, διὰ ταφῆς τὸ 

φθαρτὸν μεταβάλλεις, ἀφθαρτίζεις γὰρ 
θεοπρεπέστατα, ἀπαθανατίζων τὸ 

πρόσλημμα, ἡ γὰρ σάρξ σου διαφθορὰν 
οὐκ εἶδε Δέσποτα, οὐδὲ ἡ ψυχή σου εἰς 

ᾅδου, ξενοπρεπῶς ἐγκαταλέλειπται. 
Καὶ  νῦν  … 

Ἐξ ἀλοχεύτου προελθών, καὶ λογχευθεὶς 
τὴν πλευρὰν Πλαστουργέ μου, ἐξ αὐτῆς 
εἰργάσω τὴν ἀνάπλασιν, τὴν τῆς Εὔας 

Ἀδὰμ γενόμενος, ἀφυπνώσας ὑπερφυῶς, 
ὕπνον φυσίζωον, καὶ ζωὴν ἐγείρας ἐξ 

ὕπνου, καὶ τῆς φθορᾶς ὡς 
παντοδύναμος. 

 
ᾠδὴ  ς‘  ὁ  εἱρμὸς. 

Συνεσχέθη, ἀλλ’ οὐ κατεσχέθη, στέρνοις 
κητῴοις Ἰωνᾶς, σοῦ γὰρ τὸν τύπον 

φέρων, τοῦ παθόντος καὶ ταφῇ δοθέντος, 
ὡς ἐκ θαλάμου, τοῦ θηρὸς ἀνέθορε, 



11 

προσεφώνει δὲ τῇ κουστωδίᾳ. Οἱ 
φυλασσόμενοι μάταια καὶ ψευδῆ, ἔλεον 

αὐτοῖς ἐγκατελίπετε. 
ὁ α’χορὸς. 

Συνεσχέθη, ἀλλ’ οὐ κατεσχέθη, στέρνοις 
κητῴοις Ἰωνᾶς, σοῦ γὰρ τὸν τύπον 

φέρων, τοῦ παθόντος καὶ ταφῇ δοθέντος, 
ὡς ἐκ θαλάμου, τοῦ θηρὸς ἀνέθορε, 

προσεφώνει δὲ τῇ κουστωδίᾳ. Οἱ 
φυλασσόμενοι μάταια καὶ ψευδῆ, ἔλεον 

αὐτοῖς ἐγκατελίπετε. 
Στίχ.    Δόξα σοι ὁ Θεὸς ἡμῶν, δόξα σοι. 

Ἀνῃρέθης, ἀλλ’ οὐ διῃρέθης, Λόγε ἧς 
μετέσχες σαρκός, εἰ γὰρ καὶ λέλυταί σου, 
ὁ ναὸς ἐν τῷ καιρῷ τοῦ πάθους, ἀλλὰ καὶ 
οὕτω μία ἦν ὑπόστασις, τῆς θεότητος καὶ 
τῆς σαρκός σου, ἐν ἀμφοτέροις γάρ, εἷς 

ὑπάρχεις Υἱός, Λόγος τοῦ Θεοῦ, Θεὸς καὶ 
ἄνθρωπος. 

Στίχ.   Δόξα σοι ὁ Θεὸς ἡμῶν, δόξα σοι. 
Ἀνῃρέθης, ἀλλ’ οὐ διῃρέθης, Λόγε ἧς 

μετέσχες σαρκός, εἰ γὰρ καὶ λέλυταί σου, 
ὁ ναὸς ἐν τῷ καιρῷ τοῦ πάθους, ἀλλὰ καὶ 
οὕτω μία ἦν ὑπόστασις, τῆς θεότητος καὶ 
τῆς σαρκός σου, ἐν ἀμφοτέροις γάρ, εἷς 

ὑπάρχεις Υἱός, Λόγος τοῦ Θεοῦ, Θεὸς καὶ 
ἄνθρωπος. 

Δόξα  Πατρὶ  … 
Βροτοκτόνον, ἀλλ’ οὐ θεοκτόνον, ἔφυ τὸ 
πταῖσμα τοῦ Ἀδάμ, εἰ γὰρ καὶ πέπονθέ 
σου, τῆς σαρκὸς ἡ χοϊκὴ οὐσία, ἀλλ’ ἡ 

θεότης ἀπαθὴς διέμεινε, τὸ φθαρτὸν δὲ 
σου πρὸς ἀφθαρσίαν μετεστοιχείωσας, 
καὶ ἀφθάρτου ζωῆς, ἔδειξας πηγὴν ἐξ 

ἀναστάσεως. 
Καὶ  νῦν  … 

Βασιλεύει, ἀλλ’ οὐκ αἰωνίζει, ᾅδης τοῦ 
γένους τῶν βροτῶν, σὺ γὰρ τεθεὶς ἐν 

τάφῳ, κραταιὲ ζωαρχικῇ παλάμῃ, τὰ τοῦ 
θανάτου, κλεῖθρα διεσπάραξας, καὶ 

ἐκήρυξας τοῖς ἀπ’ αἰῶνος ἐκεῖ 
καθεύδουσι λύτρωσιν ἀψευδῆ,  Σῶτερ 

γεγονὼς νεκρῶν πρωτότοκος. 
 

ᾠδὴ  ζ‘  ὁ   εἱρμὸς. 
Ἄφραστον θαῦμα! Ὁ ἐν καμίνῳ 

ῥυσάμενος, τοὺς Ὁσίους Παῖδας ἐκ 
φλογός, ἐν τάφῳ νεκρός, ἄπνους 

κατατίθεται, εἰς σωτηρίαν ἡμῶν τῶν 
μελῳδούντων. Λυτρωτά, ὁ Θεὸς 

εὐλογητὸς εἶ. 
Στίχ.   Δόξα σοι ὁ Θεὸς ἡμῶν, δόξα σοι. 
Τέτρωται ᾅδης, ἐν τῇ καρδίᾳ δεξάμενος 

τὸν τρωθέντα λόγχῃ τὴν πλευράν, καὶ 
σθένει πυρὶ θείῳ δαπανώμενος, εἰς 
σωτηρίαν ἡμῶν τῶν μελῳδούντων. 

Λυτρωτά, ὁ Θεός εὐλογητὸς εἶ. 
Στίχ.   Δόξα σοι ὁ Θεὸς ἡμῶν, δόξα σοι. 
Ὄλβιος τάφος! ἐν ἑαυτῷ γὰρ δεξάμενος, 

ὡς ὑπνοῦντα τὸν Δημιουργόν, ζωῆς 
θησαυρός, θεῖος ἀναδέδεικται, εἰς 

σωτηρίαν ἡμῶν τῶν μελῳδούντων. 
Λυτρωτά, ὁ Θεός εὐλογητὸς εἶ. 

Δόξα  Πατρί  … 
Νόμῳ θανόντων, τὴν ἐν τῷ τάφω 

κατάθεσιν, ἡ τῶν ὅλων δέχεται ζωή, καὶ 
τοῦτον πηγήν, δείκνυσιν ἐγέρσεως, εἰς 

σωτηρίαν ἡμῶν τῶν μελῳδούντων. 
Λυτρωτά, ὁ Θεός εὐλογητὸς εἶ. 

Καὶ   νῦν  … 
Μία ὑπῆρχεν, ἡ ἐν τῷ ᾅδη ἀχώριστος, καὶ 
ἐν τάφῳ, καὶ ἐν τῇ Ἐδέμ, θεότης Χριστοῦ, 

σὺν Πατρὶ καὶ Πνεύματι, εἰς σωτηρίαν 
ἡμῶν τῶν μελῳδούντων. Λυτρωτά,  ὁ  

Θεὸς εὐλογητὸς εἶ. 
 

ᾠδὴ  η‘  ὁ  εἱρμὸς. 
Ἔκστηθι φρίττων οὐρανέ, καὶ 

σαλευθήτωσαν τὰ θεμέλια τῆς γῆς, ἰδοὺ 
γὰρ ἐν νεκροῖς λογίζεται, ὁ ἐν ὑψίστοις 

οἰκῶν, καὶ τάφῳ σμικρῷ ξενοδοχεῖται, ὃν 
Παῖδες εὐλογεῖτε, Ἱερεῖς ἀνυμνεῖτε, λαὸς 

ὑπερυψοῦτε, εἰς πάντας τοὺς αἰῶνας. 
Στίχ.   Δόξα σοι ὁ Θεὸς ἡμῶν, δόξα σοι. 
Λέλυται ἄχραντος ναός, τὴν πεπτωκυῗαν 

δὲ συνανίστησι σκηνήν. Ἀδὰμ γὰρ τῷ 
προτέρῳ δεύτερος, ὁ ἐν ὑψίστοις οἰκῶν, 

κατῆλθεν μέχρις ᾅδου ταμείων, ὃν 
Παῖδες εὐλογεῖτε, Ἱερεῖς ἀνυμνεῖτε, λαὸς 

ὑπερυψοῦτε, εἰς πάντας τοὺς αἰῶνας. 
Δόξα  Πατρί   … 

Πέπαυται τόλμα Μαθητῶν, Ἀριμαθαίας 
δὲ ἀριστεύει Ἰωσήφ, νεκρὸν γὰρ καὶ 

γυμνὸν θεώμενος, τὸν ἐπὶ πάντων Θεόν, 
αἰτεῖται, καὶ κηδεύει κραυγάζων, οἱ 

Παῖδες εὐλογεῖτε, Ἱερεῖς ἀνυμνεῖτε, λαὸς 
ὑπερυψοῦτε, εἰς πάντας τοὺς αἰῶνας. 

Καὶ   νῦν  … 
Ὢ τῶν θαυμάτων τῶν καινῶν! ὢ 

ἀγαθότητος! ὢ ἀφράστου ἀνοχῆς! ἑκὼν 
γὰρ ὑπὸ γῆς σφραγίζεται, ὁ ἐν ὑψίστοις 
οἰκῶν, καὶ πλάνος Θεὸς συκοφαντεῖται, 
ὃν Παῖδες εὐλογεῖτε, Ἱερεῖς ἀνυμνεῖτε, 

λαὸς ὑπερυψοῦτε,  εἰς πάντας τοὺς 
αἰῶνας. 

 
ᾠδὴ  θ‘  Ὁ  Εἱρμὸς. 

Μὴ ἐποδύρου μου Μῆτερ, καθορῶσα ἐν 
τάφῳ, ὃν ἐν γαστρὶ ἄνευ σπορᾶς, 

συνέλαβες Υἱόν, ἀναστήσομαι γὰρ καὶ 
δοξασθήσομαι, καὶ ὑψώσω ἐν δόξῃ, 

ἀπαύστως ὡς Θεός, τοὺς ἐν πίστει καὶ 
πόθῳ σὲ μεγαλύνοντας. 

Στίχ.   Δόξα σοι ὁ Θεὸς ἡμῶν, δόξα σοι. 
Ἐπὶ τῷ ξένῳ σου τόκῳ, τὰς ὀδύνας 

φυγοῦσα, ὑπερφυῶς ἐμακαρίσθην, 
ἄναρχε Υἱέ, νῦν δὲ σε Θεέ μου, ἄπνουν 
ὁρῶσα νεκρόν, τῇ ῥομφαίᾳ τῆς λύπης, 
σπαράττομαι δεινῶς, ἀλλ’ ἀνάστηθι, 

ὅπως μεγαλυνθήσωμαι. 
Δόξα   Πατρί  … 

Γῆ με καλύπτει ἑκόντα, ἀλλὰ φρίττουσιν 
ᾅδου, οἱ πυλωροί, ἠμφιεσμένον, 

βλέποντες στολήν, ᾐμαγμένην Μῆτερ, 
τῆς ἐκδικήσεως, τοὺς ἐχθροὺς ἐν Σταυρῷ 

γάρ, πατάξας ὡς Θεός, ἀναστήσομαι 
αὖθις καὶ μεγαλύνω σε. 

Καὶ  νῦν   … 
Ἀγαλλιάσθω ἡ Κτίσις, εὐφραινέσθωσαν 

πάντες οἱ γηγενεῖς, ὁ γὰρ ἐχθρὸς 
ἐσκύλευται ᾅδης, μετὰ μύρων Γυναῖκες 

προσυπαντάτωσαν, τὸν Ἀδὰμ σὺν τῇ 
Εὔᾳ, λυτροῦμαι παγγενῆ, καὶ τῇ τρίτῃ 

ἡμέρᾳ ἐξαναστήσομαι. 
Ὁ  Εἱρμὸς. 

Μὴ ἐποδύρου μου Μῆτερ, καθορῶσα ἐν 
τάφῳ, ὃν ἐν γαστρὶ ἄνευ σπορᾶς, 

συνέλαβες Υἱόν, ἀναστήσομαι γὰρ καὶ 
δοξασθήσομαι, καὶ ὑψώσω ἐν δόξῃ, 

ἀπαύστως ὡς Θεός, τοὺς ἐν πίστει καὶ  
πόθῳ  σὲ  μεγαλύνοντας. 

 
Μετά την  Θ΄ Ὠδὴν λέγεται ἀπό τοῦ 

Ἱεροῦ Βήματος τό Τρισάγιον: 
 

Ο  Αναγνώστης: 
 

Ἀμήν. 
 

Ἅγιος ὁ Θεός, Ἅγιος Ἰσχυρός, Ἅγιος 
Ἀθάνατος, ἐλέησον ἡμᾶς (ἐκ γ´). 

Δόξα Πατρὶ καὶ Υἱῷ καὶ Ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 
 

Παναγία Τριάς, ἐλέησον ἡμᾶς. 
Κύριε, ἱλάσθητι ταῖς ἁμαρτίαις ἡμῶν. 

Δέσποτα, συγχώρησον τὰς ἀνομίας ἡμῖν. 
Ἅγιε, ἐπίσκεψαι καὶ ἴασαι τὰς ἀσθενείας 

ἡμῶν, 
ἕνεκεν τοῦ ὀνόματός σου. 

 
Κύριε, ἐλέησον (ἐκ γ´). 

 
Δόξα Πατρὶ καὶ Υἱῷ καὶ Ἁγίῳ Πνεύματι. 
Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 
 

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου. 

Ἐλθέτω ἡ βασιλεία σου. 
Γενηθήτω τὸ θέλημά σου, ὡς ἐν οὐρανῷ, 

καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς ἡμῖν 

σήμερον. 
Καὶ ἄφες ἡμῖν τὰ ὀφειλήματα ἡμῶν, ὡς 

καὶ ἡμεῖς ἀφίεμεν τοῖς ὀφειλέταις ἡμῶν. 
Καὶ μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονηροῦ. 

 
Ὅτι σοῦ ἐστὶν ἡ βασιλεία καὶ ἡ δύναμις 
καὶ ἡ δόξα του Πατρὸς καί τοῦ Υἱοῦ καί 

τοῦ Ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας των αἰώνων. 

Ἀμήν. 
 

Ἀπολυτίκιον. Ἦχος β´. 
Ὅτε κατῆλθες πρὸς τὸν θάνατον, ἡ Ζωὴ 
ἡ ἀθάνατος, τότε τὸν ᾋδην ἐνέκρωσας τῇ 

ἀστραπῇ τῆς θεότητος, ὅτε δὲ καὶ τοὺς 
τεθνεῶτας ἐκ τῶν καταχθονίων 

ἀνέστησας, πᾶσαι αἱ Δυνάμεις τῶν 
ἐπουρανίων ἐκραύγαζον, Ζωοδότα 

Χριστὲ ὁ Θεὸς ἡμῶν δόξα σοι. 
 

Ἐκτενὴς καὶ Ἀπόλυσις. 
Εἴπωμεν πάντες ἐξ ὅλης τῆς ψυχῆς καὶ ἐξ 

ὅλης τῆς διανοίας ἡμῶν εἴπωμεν. 
Κύριε, ἐλέησον (ἅπαξ). 

Κύριε παντοκράτορ ὁ Θεός τῶν πατέρων 
ἡμῶν, δεόμεθά Σου, ἐπάκουσον καὶ 

ἐλέησον. 
 

Κύριε, ἐλέησον (ἅπαξ). 
Ἐλέησον ἡμᾶς ὁ Θεὸς κατὰ τὸ μέγα ἒλεός 

Σου, δεόμεθά Σου, ἐπάκουσον καὶ 
ἐλέησον. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ τοῦ Ἀρχιεπισκόπου 

ἡμῶν (δεῖνος). 
Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν ἡμῶν, 
τῶν ἱερέων, ἱερομονάχων, ἱεροδιακόνων 

καὶ μοναχῶν, καὶ πάσης τῆς ἐν Χριστῷ 
ἡμῶν ἀδελφότητος. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ ἐλέους, ζωῆς, εἰρήνης, 

ὑγείας, σωτηρίας, ἐπισκέψεως, 
συγχωρήσεως καὶ ἀφέσεως τῶν 

ἁμαρτιῶν τῶν δούλων τοῦ Θεοῦ, πάντων 
τῶν εὐσεβῶν καὶ ὀρθοδόξων χριστιανῶν, 
τῶν κατοικούντων καὶ παρεπιδημούντων 
ἐν τῇ (κώμῃ, πόλει) ταύτῃ, τῶν ἐνοριτῶν, 
ἐπιτρόπων, συνδρομητῶν καὶ ἀφιερωτῶν 

τοῦ ἁγίου ναοῦ τούτου. 
Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μακαρίων καὶ 
ἀοιδίμων κτιτόρων τῆς ἁγίας Ἐκκλησίας 

ταύτης, καὶ ὑπὲρ πάντων τῶν 
προαναπαυσαμένων πατέρων καὶ 

ἀδελφῶν ἡμῶν, τῶν ἐνθάδε εὐσεβῶς, 
κειμένων, καὶ ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 
Ἔτι δεόμεθα ὑπὲρ τῶν καρποφορούντων 

καὶ καλλιεργούντων ἐν τῷ ἁγίῳ καὶ 
πανσέπτῳ ναῷ τούτῳ, κοπιώντων, 

ψαλλόντων καὶ ὑπὲρ τοῦ περιεστῶτος 
λαοῦ, τοῦ ἀπεκδεχομένου τὸ παρὰ Σοῦ 

μέγα καὶ πλούσιον ἔλεος. 
Κύριε, ἐλέησον (ἅπαξ). 

Ὅτι ἐλεήμων καὶ φιλάνθρωπος Θεὸς 
ὑπάρχεις, καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ 

τῷ Ἁγίῳ Πνεύματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ Ἀναγνώστης: Ἀμήν. 
 

ΙΕΡΕΥΣ: Δόξα σοι ὁ Θεός, ἡ ἐλπὶς ἡμῶν, 
Κύριε, δόξα Σοι. 

 
Ὁ Ἀναγνώστης: Δόξα Πατρὶ καὶ Υἱῷ καὶ 
Ἁγίω Πνεύματι, καὶ νῦν καὶ ἀεὶ καὶ εἰς 

τοὺς αἰῶνας τῶν αἰώνων. Ἀμήν. 
Κύριε ἐλέησον, Κύριε ἐλέησον, Κύριε 

ἐλέησον. Πάτερ Ἅγιε εὐλόγησον. 
 

ΙΕΡΕΥΣ: Ὁ ἀναστὰς ἐκ νεκρῶν Χριστὸς ὁ 
ἀληθινὸς Θεὸς ἡμῶν, ταῖς πρεσβείαις 

τῆς παναχράντου καὶ παναμώμου ἁγίας 
αὐτοῦ Μητρός· δυνάμει τοῦ τιμίου καὶ 
ζωοποιοῦ Σταυροῦ· προστασίαις τῶν 

τιμίων, ἐπουρανίων δυνάμεων 
ἀσωμάτων· ἱκεσίαις τοῦ τιμίου καὶ 

ἐνδόξου, προφήτου προδρόμου καὶ 
βαπτιστοῦ Ἰωάννου· τῶν ἁγίων, ἐνδόξων 
καὶ πανευφήμων ἀποστόλων, τῶν ἁγίων 
ἐνδόξων καὶ καλλινίκων μαρτύρων· τῶν 

ὁσίων καὶ θεοφόρων πατέρων ἡμῶν· τοῦ 
ἁγίου (τοῦ ναοῦ)· τῶν ἁγίων καὶ δικαίων 

θεοπατόρων Ἰωακεὶμ καὶ Ἄννης· τοῦ 
ἁγίου(τῆς ἡμέρας), οὖ καὶ τὴν μνήμην 
ἐπιτελοῦμεν,  καὶ πάντων τῶν ἁγίων, 

ἐλεήσαι καὶ σώσαι ἡμᾶς, ὡς ἀγαθὸς καὶ 
φιλάνθρωπος. 

ΙΕΡΕΥΣ: Δι’ εὐχῶν τῶν ἁγίων πατέρων 

ἡμῶν, Κύριε Ἰησοῦ Χριστέ, ὁ Θεὸς ἡμῶν, 
ἐλέησον καὶ σῶσον ἡμᾶς. 

Ὁ Ἀναγνώστης: Ἀμήν. 
 

Λίγα λεπτά πρίν τά μεσάνυκτα, 
σβήνονται ὅλα τά φώτα, λαμπάδες καί 
κεριά ἐκτός ἀπό τήν ἀκοίμητη κανδήλα, 
ὥστε στήν ἐκκλησία νά ὑπάρχει πλήρη 

σκότος. 
Σ' αὐτῆ τήν στιγμῆ εἴθισται ἐν μέρη νά 
λέγεται ἀπό τοῦ Ἱεροῦ Βήματος τό:  Ζ΄ 

Ἐωθινόν. 
 

ΤΕΛΕΤΗ  ΤΗΣ  ΑΝΑΣΤΑΣΕΩΣ. 
 

Ζ΄   Ἑωθινὸν.Ἦχος Βαρύς. 
Ἰδοὺ σκοτία καὶ πρωΐ, καὶ τί πρὸς τὸ 

μνημεῖον Μαρία ἕστηκας, πολὺ σκότος 
ἔχουσα ταῖς φρεσίν; ὑφ’ οὗ ποῦ τέθειται 

ζητεῖς ὁ Ἰησοῦς. Ἀλλ’ ὅρα τοὺς 
συντρέχοντας Μαθητάς, πῶς τοῖς 

ὀθονίοις καὶ τῷ σουδαρίῳ, τὴν 
Ἀνάστασιν ἐτεκμήραντο, καὶ 

ἀνεμνήσθησαν τῆς περὶ τούτου Γραφῆς. 
Μεθ’ ὧν, καὶ δι’ ὧν καὶ ἡμεῖς, 

πιστεύσαντες, ἀνυμνοῦμέν σε τὸν 
ζωοδότην Χριστόν. 

Την   ἀκριβῶς ὥραν μεσονύκτιον ὁ 
Ἱερεύς ἱστάμενος πρό τῆς Ὡραίας Πύλης 

καί βλέπων πρός δυσμάς, κρατῶν 
τρίκηρον ἀνημμένον ἐκ τῆς ἀκοιμήτου 
κανδήλας, προσκαλεῖ τούς πιστούς ἵνα 

ἀνάψωσι τάς λαμπάδας αὐτῶν, ψάλλων 
τό: 

 
Ἦχος πλ. α’. 

ὁ Προεξάρχων: Δεῦτε λάβετε φῶς ἐκ τοῦ 
ἀνεσπέρου φωτός, καὶ δοξάσατε 

Χριστόν, τὸν ἀναστάντα ἐκ νεκρῶν. 
ὁ α’ χορὸς. 

Δεῦτε λάβετε φῶς ἐκ τοῦ ἀνεσπέρου 
φωτός, καὶ δοξάσατε Χριστόν, τὸν 
ἀναστάντα ἐκ νεκρῶν. (Ἐκ τρίτου). 

 
Τό αὐτό ἐπαναλαμβάνεται ὑπό τῶν 

χορῶν. 
Ἐν συνεχεία ὁ Ἱερεύς κρατῶν τό 

Εὐαγγέλιον καί τό τρίκηρον ἐξέρχεται 
μετά τῶν Χορῶν καί τοῦ λαοῦ, τοῦ 

Ναοῦ προπορευομένων λαμπάδων καί 
ἑξαπτερύγων, ψάλλων τό γνωστόν ὡς 

«Καλός Λόγος» τροπάριον: 
 
 
 

ΚΥΡΙΑΚΗ  ΠΡΩΙ. 
 

Εἶτα ἐξερχόμεθα τοῦ Ι. Ναοῦ ψάλλοντες. 

Ἦχος πλ. β'. 
Τὴν ἀνάστασίν σου, Χριστὲ Σωτήρ, 

Ἄγγελοι ὑμνοῦσιν ἐν οὐρανοῖς, καὶ ἡμᾶς 
τοὺς ἐπὶ γῆς καταξίωσον ἐν καθαρᾷ 

καρδίᾳ σὲ δοξάζειν. 
 

Τό αὐτό ἐπαναλαμβάνεται ὑπό τῶν 
χορῶν μέχρι ὅτου φθάσωσιν εἰς τήν 
ἐξέδραν ὅπου θα γίνει ἡ τελετή τῆς 

Ἀναστάσεως. Φθάσαντες εἰς τήν 
ἐξέδραν, ὁ Διάκονος ἐκφωνεῖ: 

 
ὁ Διάκονος: Καὶ ὑπέρ τοῦ καταξιωθῆναι 

ἡμᾶς  … 
ὁ α’χορὸς:   Κύριε, ἐλέησον (γ’). 

ὁ Διάκονος:   Σοφία. Ὀρθοί, ἀκούσωμεν 
τοῦ ἁγίου Εὐαγγελίου. 

ὁ Προεξάρχων:  Εἰρήνη πᾶσι. 
ὁ β’χορὸς:  Καὶ τῷ Πνεύματί σου. 

ὁ Προεξάρχων:   Ἐκ τοῦ κατὰ Μάρκον 
ἁγίου Εὐαγγελίου τὸ ἀνάγνωσμα 

Διάκονος:   Πρόσχωμεν. 
ὁ χορὸς 

Δόξα σοι, Κύριε, δόξα σοι. 
 

Κατὰ Μάρκον Άγιον Εὐαγγέλιον (Κεφ. 
16,1-8). 

Διαγενομένου τοῦ Σαββάτου, Μαρία ἡ 
Μαγδαληνὴ καὶ Μαρία ἡ τοῦ Ἰακώβου 
καὶ Σαλώμη ἠγόρασαν ἀρώματα, ἵνα 

ἐλθοῦσαι ἀλείψωσιν τὸν Ἰησοῦν. καὶ λίαν 

πρωΐ τῇ μιᾷ τῶν σαββάτων ἔρχονται ἐπὶ 
τὸ μνημεῖον ἀνατείλαντος τοῦ ἡλίου. καὶ 
ἔλεγον πρὸς ἑαυτάς, Τίς ἀποκυλίσει ἡμῖν 
τὸν λίθον ἐκ τῆς θύρας τοῦ μνημείου; καὶ 

ἀναβλέψασαι θεωροῦσιν ὅτι 
ἀποκεκύλισται ὁ λίθος, ἣν γὰρ μέγας 

σφόδρα. καὶ εἰσελθοῦσαι εἰς τὸ 
μνημεῖον, εἶδον νεανίσκον καθήμενον ἐν 

τοῖς δεξιοῖς, περιβεβλημένον στολήν 
λευκήν, καὶ ἐξεθαμβήθησαν. ὁ δὲ λέγει 

αὐταῖς΄ Μὴ ἐκθαμβεῖσθε,  Ἰησοῦν ζητεῖτε 
τὸν Ναζαρηνὸν τὸν ἐσταυρωμένον, 

ἠγέρθη, οὐκ ἔστιν ὦδε, ἴδε, ὁ τόπος ὅπου 
ἔθηκαν αὐτόν, ἀλλ’ ὑπάγετε, εἴπατε τοῖς 

μαθηταῖς αὐτοῦ καὶ τῷ Πέτρῳ, ὅτι 
προάγει ὑμᾶς εἰς τὴν Γαλιλαίαν, ἐκεῖ 
αὐτὸν ὄψεσθε, καθὼς εἶπεν ὑμῖν. Καὶ 

ἐξελθοῦσαι ταχὺ ἔφυγον ἀπὸ τοῦ 
μνημείου, εἶχε δὲ αὐτὰς τρόμος καὶ 
ἔκστασις, καὶ οὐδενὶ οὐδὲν εἶπον, 

ἐφοβοῦντο γάρ. 
ὁ χορὸς. 

Δόξα τῇ ἁγίᾳ Ἀναστάσῃ σοῦ, Κύριε, 
δόξα σοί. 

 
 
 

Τῌ  ΑΓΙᾼ   ΚΑΙ  ΜΕΓΑΛῌ  ΚΥΡΙΑΚῌ  ΤΟΥ 
ΠΑΣΧΑ( 16  Απριλίου  2023  ). 

ΟΡΘΡΟΣ. 
ὁ Προεξάρχων θυμιῶν: 

Δόξα τῇ ἁγίᾳ, καὶ ὁμοουσίῳ, καὶ 
ζωοποιῷ, καὶ ἀδιαιρέτῳ Τριάδι πάντοτε, 

νῦν καὶ ἀεὶ καὶ εἰς τοὺς αἰῶνας τῶν 
αἰώνων. 

 
Ἀμήν, 

 
Ἦχος πλ. α’. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος. (Ἐκ τρίτου). 
 

Λέγεται δὲ τοῦτο τρὶς ὑπὸ τοῦ 
προεξάρχοντος Ἀρχιερέως ἢ Ἱερέως 
ἄνευ στίχων. Εἴθ’ οὕτω λέγει τοὺς 

ἑπομένους στίχους ὁ προεξάρχων, καθ’ 
ἕκαστον δὲ στίχον ψάλλεται ὁμοίως ὑπὸ 

τῶν Χορῶν τὸ αὐτὸ Τροπάριον. 
 

Στίχ. α’   Ἀναστήτω ὁ Θεός, καὶ 
διασκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου αὐτοῦ 

οἱ μισοῦντες αὐτόν. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος. 
 

Στίχ. β’   Ὡς ἐκλείπει καπνός, 
ἐκλιπέτωσαν, ὡς τήκεται κηρὸς ἀπὸ 

προσώπου πυρός. 

ὁ β’χορὸς. 
Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος 
 

Στίχ. γ’   Οὕτως ἀπολοῦνται οἱ 
ἁμαρτωλοὶ ἀπὸ προσώπου τοῦ Θεοῦ, 

καὶ οἱ δίκαιοι εὐφρανθήτωσαν. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος 
 

Στίχ. δ’   Αὕτη ἡ ἡμέρα, ἣν ἐποίησεν ὁ 
Κύριος, ἀγαλλιασώμεθα, καὶ 

εὐφρανθῶμεν ἐν αὐτῇ. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος 
 

Δόξα  Πατρί  … 
Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος 
 

Καὶ  νῦν  … 
Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος 

Εἶτα ὁ προεξάρχων, γεγονωτέρᾳ φωνῇ. 
Χριστὸς ἀνέστη ἐκ νεκρῶν, θανάτῳ 

θάνατον πατήσας… ΧΟΡΟΣ:  καὶ τοῖς ἐν 
τοῖς μνήμασι, ζωὴν χαρισάμενος 

 
Συναπτὴ μεγάλη καὶ ἡ κφώνησις. 
Ἐν εἰρήνῃ τοῦ Κυρίου δεηθῶμεν. 

Κύριε, ἐλέησον. 
Ὑπέρ τῆς ἄνωθεν εἰρήνης, καὶ τῆς 

σωτηρίας τῶν ψυχῶν ἡμῶν, τοῦ Κυρίου 
δεηθῶμεν. 

Κύριε, ἐλέησον. 
Ὑπέρ τῆς εἰρήνης τοῦ σύμπαντος κόσμου, 

εὐσταθείας τῶν ἁγίων τοῦ Θεοῦ 
Ἐκκλησιῶν, καὶ τῆς τῶν πάντων ἑνώσεως, 

τοῦ Κυρίου δεηθῶμεν. 
Κύριε, ἐλέησον. 

Ὑπέρ τοῦ ἁγίου οἴκου τούτου, καὶ τῶν 
μετὰ πίστεως, εὐλαβείας, καὶ φόβου 
Θεοῦ εἰσιόντων ἐν αὐτῷ, τοῦ Κυρίου 

δεηθῶμεν. 
Κύριε, ἐλέησον. 

Ὑπέρ τῶν εὐσεβῶν καὶ ὀρθοδόξων 
χριστιανῶν, τοῦ Κυρίου δεηθῶμεν. 

Κύριε, ἐλέησον. 
Ὑπέρ τοῦ Πατρὸς καὶ Ἀρχιεπισκόπου 

ἡμῶν ……, τοῦ τιμίου πρεσβυτερίου, τῆς 
ἐν Χριστῷ διακονίας, παντός τοῦ Κλήρου 

καί τοῦ Λαοῦ, τοῦ Κυρίου δεηθῶμεν. 
Κύριε, ἐλέησον. 

Ὑπέρ τοῦ εὐσεβοῦς ἡμῶν Ἔθνους, πάσης 
Ἀρχῆς καὶ Ἐξουσίας ἐν αὐτῷ, τοῦ κατὰ 

ξηρὰν θάλασσαν καὶ ἀέρα φιλοχρίστου 
ἡμῶν στρατοῦ, τοῦ Κυρίου δεηθῶμεν. 

Κύριε, ἐλέησον. 
Ὑπέρ τῆς κώμης (πόλεως) ταύτης, πάσης 

πόλεως καὶ χώρας καὶ τῶν πίστει 
οἰκούντων ἐν αὐταῖς, τοῦ Κυρίου 

δεηθῶμεν. 
Κύριε, ἐλέησον. 

Ὑπὲρ εὐκρασίας ἀέρων, εὐφορίας τῶν 
καρπῶν τῆς γῆς καὶ καιρῶν εἰρηνικῶν, 

τοῦ Κυρίου δεηθῶμεν. 
Κύριε, ἐλέησον. 

Ὑπὲρ πλεόντων, ὁδοιπορούντων, 
νοσούντων, καμνόντων, αἰχμαλώτων καὶ 

τῆς σωτηρίας αὐτῶν, τοῦ Κυρίου 
δεηθῶμεν. 

Κύριε, ἐλέησον. 
Ὑπέρ τοῦ ῥυσθῆναι ἡμᾶς ἀπὸ πάσης 

θλίψεως, ὀργῆς, κινδύνου καὶ ἀνάγκης, 
τοῦ Κυρίου δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου (Ὑπεραγία Θεοτόκε, 
σῶσον ἡμᾶς) καὶ ἀειπαρθένου Μαρίας, 

μετὰ πάντων τῶν Ἁγίων μνημονεύσαντες, 

ἑαυτοὺς καὶ ἀλλήλους καὶ πᾶσαν τὴν 
ζωὴν ἡμῶν, Χριστῷ τῷ Θεῷ 

παραθώμεθα. 
Σοὶ, Κύριε. 

 
Ὅτι πρέπει σοι, πᾶσα δόξα, τιμὴ καὶ 

προσκύνησις, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

Μετὰ τὴν ἐκφώνησιν. 
«Ὅτι πρέπει σοι, πᾶσα δόξα...» 

ἐπανερχόμεθα εἰς τὸν Ναὸν. 
 

Ἐν μέρη εἴθισται νά λέγεται καί ἡ αὐτῆ 
παράσταση πριν τήν εἰσοδον τοῦ Ναοῦ. 

Τῶν θυρῶν κεκλεισμένων, ὁ Ἱερευς 
κρούει τῆς θύρας καί λέγει: 

 
ΙΕΡΕΥΣ. 

Ἄρατε πύλας, οἱ ἄρχοντες ὑμῶν, καὶ 
ἐπάρθητε, πύλαι αἰώνιοι, καὶ 

εἰσελεύσεται ὁ βασιλεὺς τῆς δόξης. 
ΑΝΑΓΝΩΣΤΗΣ: 

Τίς ἐστιν οὗτος ὁ βασιλεὺς τῆς δόξης; 
ΙΕΡΕΥΣ. 

Κύριος κραταιὸς καὶ δυνατός, Κύριος 
δυνατὸς ἐν πολέμῳ. 

ὁ Ἱερευς ξανά κρούει τῆς θύρας καί 
λέγει: 

Ἄρατε πύλας, οἱ ἄρχοντες ὑμῶν, καὶ 
ἐπάρθητε, πύλαι αἰώνιοι, καὶ 

εἰσελεύσεται ὁ βασιλεὺς τῆς δόξης. 
ΑΝΑΓΝΩΣΤΗΣ: 

Τίς ἐστιν οὗτος ὁ βασιλεὺς τῆς δόξης; 
ΙΕΡΕΥΣ. 

Κύριος κραταιὸς καὶ δυνατός, Κύριος 
δυνατὸς ἐν πολέμῳ. 

 
Καί πάλιν ὁ Ἱερευς ξανά κρούει τῆς 

θύρας καί λέγει: 
Ἄρατε πύλας, οἱ ἄρχοντες ὑμῶν, καὶ 

ἐπάρθητε, πύλαι αἰώνιοι, καὶ 
εἰσελεύσεται ὁ βασιλεὺς τῆς δόξης. 

ΑΝΑΓΝΩΣΤΗΣ: 
Τίς ἐστιν οὗτος ὁ βασιλεὺς τῆς δόξης; 

 
ΙΕΡΕΥΣ. 

Κύριος τῶν δυνάμεων αὐτός ἐστιν ὁ 
βασιλεὺς τῆς δόξης. 

 
Καί ἀνοίγοντας τας θύρας, 

ἐπανερχόμεθα εἰς τον Ναόν 
 

Καὶ εὐθύς τὸν ἑπόμενον Κανόνα, 
ψάλλοντες 6 Τροπάρια ἐν ἑκάστη Ὠδὴ 
μετά στίχον «Δόξα τῇ Ἁγίᾳ Ἀναστάσει 

σου Κύριε.» Εἰς δέ τά δύο 
τελευταῖα «Δόξα... » «Και νῦν... » Εἰς το 

τέλος ἑκάστης Ὠδὴς ἐπαναλαμβάνεται 
ὁ Εἱρμούς ὡς Καταβασία, το «Χριστὸς 

ἀνέστη... » (γ' ) καί τό  «Ἀναστὰς ὁ 
Ἰησοῦς ἀπὸ τοῦ τάφου...» (ἅπαξ) 

 
 

ὁ  Κανών. 
ποίημα Ἰωάννου τοῦ Δαμασκηνοῦ, 

ψάλλεται δὲ μετὰ τῶν εἱρμῶν εἰς ἓξ ἢ 
χάριν συντομίας εἰς τέσσαρα τροπάρια 

 
ᾠδὴ α’ Ἦχος α’  εἱρμὸς. 

Ἀναστάσεως ἡμέρα λαμπρυνθῶμεν 
λαοί, Πάσχα Κυρίου, Πάσχα, ἐκ γὰρ 
θανάτου πρὸς ζωήν, καὶ ἐκ γῆς πρὸς 

οὐρανόν, Χριστὸς ὁ Θεός, ἡμᾶς 
διεβίβασεν, ἐπινίκιον ᾄδοντας. 

ὁ β’χορὸς. 
Ἀναστάσεως ἡμέρα λαμπρυνθῶμεν λαοί, 

Πάσχα Κυρίου, Πάσχα, ἐκ γὰρ θανάτου 
πρὸς ζωήν, καὶ ἐκ γῆς πρὸς οὐρανόν, 

Χριστὸς ὁ Θεός, ἡμᾶς διεβίβασεν, 
ἐπινίκιον ᾄδοντας. 

Στίχ.   Δόξα τῇ ἁγίᾳ Ἀναστάσει σου, 
Κύριε. 

Καθαρθῶμεν τὰς αἰσθήσεις, καὶ 
ὀψόμεθα, τῷ ἀπροσίτῳ φωτὶ τῆς 

ἀναστάσεως, Χριστὸν ἐξαστράπτοντα, 
καί, Χαίρετε, φάσκοντα, τρανῶς 
ἀκουσόμεθα, ἐπινίκιον ᾄδοντες. 

Δόξα Πατρί   … 

Οὐρανοὶ μὲν ἐπαξίως εὐφραινέσθωσαν, 
γῆ δὲ ἀγαλλιάσθω,  ἑορταζέτω δὲ 

κόσμος, ὁρατός τε ἅπας καὶ ἀόρατος, 
Χριστὸς γὰρ ἐγήγερται, εὐφροσύνη 

αἰώνιος. 
Καὶ   νῦν   … 

Οὐρανοὶ μὲν ἐπαξίως εὐφραινέσθωσαν, 
γῆ δὲ ἀγαλλιάσθω,  ἑορταζέτω δὲ 

κόσμος, ὁρατός τε ἅπας καὶ ἀόρατος, 
Χριστὸς γὰρ ἐγήγερται, εὐφροσύνη 

αἰώνιος. 
Καταβασία. 

Ἀναστάσεως ἡμέρα λαμπρυνθῶμεν λαοί, 
Πάσχα Κυρίου, Πάσχα, ἐκ γὰρ θανάτου 

πρὸς ζωήν, καὶ ἐκ γῆς πρὸς οὐρανόν, 
Χριστὸς ὁ Θεός, ἡμᾶς διεβίβασεν, 

ἐπινίκιον ᾄδοντας. 
 

ὁ β’χορὸς. 
Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον 

ζωὴν καὶ μέγα ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

 
Ὅτι σὸν τὸ κράτος καί σοῦ ἐστιν ἡ 

βασιλεία καὶ ἡ δύναμις καὶ ἡ δόξα, τοῦ 
Πατρὸς καί τοῦ Υἱοῦ καί τοῦ Ἁγίου 
Πνεύματος, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 
 

Ἀμήν 
 

ᾠδὴ γ’  ὁ εἱρμὸς. 
Δεῦτε πόμα πίωμεν καινόν, οὐκ ἐκ 

πέτρας ἀγόνου τερατουργούμενον, ἀλλ’ 
ἀφθαρσίας πηγήν, ἐκ τάφου 

ὀμβρήσαντος Χριστοῦ, ἐν ᾧ 
στερεούμεθα. 

ὁ β’χορὸς. 
Δεῦτε πόμα πίωμεν καινόν, οὐκ ἐκ 

πέτρας ἀγόνου τερατουργούμενον, ἀλλ’ 
ἀφθαρσίας πηγήν, ἐκ τάφου 
ὀμβρήσαντος Χριστοῦ, ἐν ᾧ 

στερεούμεθα 
Στίχ.   Δόξα τῇ ἁγίᾳ Ἀναστάσει σου, 

Κύριε. 
Νῦν πάντα πεπλήρωται φωτός, οὐρανός 
τε καὶ γῆ, καὶ τὰ καταχθόνια, ἑορταζέτω 
γοῦν πᾶσα κτίσις, τὴν Ἔγερσιν Χριστοῦ, 

ἐν ᾗ ἐστερέωται. 
Δόξα Πατρὶ … 

Χθὲς συνεθαπτόμην σοι Χριστὲ 
συνεγείρομαι σήμερον ἀναστάντι σοι, 

συνεσταυρούμην σοι χθὲς αὐτὸς με 
συνδόξασον Σωτήρ, ἐν τῇ βασιλείᾳ σου. 

Καὶ   νῦν  … 
Χθὲς συνεθαπτόμην σοι Χριστὲ 

συνεγείρομαι σήμερον ἀναστάντι σοι, 
συνεσταυρούμην σοι χθὲς αὐτὸς με 

συνδόξασον Σωτήρ, ἐν τῇ βασιλείᾳ σου. 
Καταβασία. 

Δεῦτε πόμα πίωμεν καινόν, οὐκ ἐκ 
πέτρας ἀγόνου τερατουργούμενον, ἀλλ’ 

ἀφθαρσίας πηγήν, ἐκ τάφου 
ὀμβρήσαντος Χριστοῦ, ἐν ᾧ 

στερεούμεθα. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν  

καὶ  μέγα  ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

Ὅτι σὺ εἶ ὁ Θεὸς ἡμῶν, καὶ σοὶ τὴν 
δόξαν ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 
 

Ἀμήν 
 

Ἡ  Ὑπακοὴ   Ἦχος δ’  ( χύμα). 
Προλαβοῦσαι τὸν ὄρθρον αἱ περὶ 
Μαριάμ, καὶ εὑροῦσαι τὸν λίθον 

ἀποκυλισθέντα τοῦ μνήματος, ἤκουον ἐκ 
τοῦ Ἀγγέλου, τὸν ἐν φωτὶ ἀϊδίῳ 

ὑπάρχοντα, μετὰ νεκρῶν τὶ ζητεῖτε ὡς 
ἄνθρωπον; βλέπετε τὰ ἐντάφια 

σπάργανα, δράμετε, καὶ τῷ κόσμῳ 
κηρύξατε, ὡς ἠγέρθη ὁ Κύριος, 

θανατώσας τὸν θάνατον, ὅτι ὑπάρχει 
Θεοῦ Υἱός, τοῦ σῴζοντος τὸ γένος τῶν 

ἀνθρώπων. 
 

Ὠδὴ δ'  Ὁ εἱρμὸς. 
Ἐπὶ τῆς θείας φυλακῆς ὁ θεηγόρος 

Ἀββακούμ, στήτω μεθ' ἡμῶν καὶ 
δεικνύτω, φαεσφόρον Ἄγγελον, 

διαπρυσίως λέγοντα, Σήμερον σωτηρία 
τῶ κόσμω, ὅτι ἀνέστη Χριστός ὡς 

παντοδύναμος. 
Ἐπὶ τῆς θείας φυλακῆς ὁ θεηγόρος 

Ἀββακούμ, στήτω μεθ' ἡμῶν καὶ 
δεικνύτω, φαεσφόρον Ἄγγελον, 

διαπρυσίως λέγοντα, Σήμερον σωτηρία 

τῶ κόσμω, ὅτι ἀνέστη Χριστός ὡς 
παντοδύναμος. 

Στίχ.   Δόξα τῇ ἁγίᾳ Ἀναστάσει σου, 
Κύριε. 

Ἄρσεν μέν, ὡς διανοίξαν, τὴν 
παρθενεύουσαν νηδύν, πέφηνε Χριστός, 

ὡς βρωτὸς δέ, ἀμνὸς προσηγόρευται, 
ἄμωμος δέ, ὡς ἄγευστος κηλῖδος, τὸ 

ἡμέτερον Πάσχα, καὶ ὡς Θεὸς ἀληθής, 
τέλειος λέλεκται. 

Δόξα Πατρί  … 
Ὡς ἐνιαύσιος ἀμνός, ὁ εὐλογούμενος 

ἡμῖν, στέφανος χρηστὸς ἑκουσίως, ὑπὲρ 
πάντων τέθυται, Πάσχα τὸ καθαρτήριον, 

καὶ αὖθις ἐκ τοῦ τάφου ὡραῖος, 
δικαιοσύνης ἡμῖν ἔλαμψεν ἥλιος. 

Καὶ νῦν…Θεοτοκίον. 
Ὁ θεοπάτωρ μὲν Δαυϊδ, πρὸ τῆς 

σκιώδους κιβωτοῦ ἤλατο σκιρτῶν, ὁ 
λαὸς δὲ τοῦ Θεοῦ ὁ ἅγιος, τὴν τῶν 

συμβόλων ἔκβασιν, ὁρῶντες, 
εὐφρανθῶμεν ἐνθέως, ὅτι ἀνέστη 

Χριστὸς ὡς παντοδύναμος. 
Καταβασία. 

Ἐπὶ τῆς θείας φυλακῆς ὁ θεηγόρος 
Ἀββακούμ, στήτω μεθ' ἡμῶν καὶ 
δεικνύτω, φαεσφόρον Ἄγγελον, 

διαπρυσίως λέγοντα, Σήμερον σωτηρία 
τῶ κόσμω, ὅτι ἀνέστη Χριστός ὡς 

παντοδύναμος. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν 

καὶ μέγα ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

Ὅτι ἀγαθὸς καὶ φιλάνθρωπος Θεὸς 
ὑπάρχεις καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τους αἰῶνας των αἰώνων. 
ΧΟΡΟΣ:  Ἀμήν. 

 
Ὠδὴ ε'  Ὁ εἱρμὸς 

Ὀρθρίσωμεν ὄρθρου βαθέος, καὶ ἀντὶ 
μυρου τὸν ὕμνον προσοίσομεν τῶ 
Δεσπότη, καὶ Χριστὸν ὀψόμεθα, 
δικαιοσύνης ἥλιον, πᾶσι ζωὴν 

ἀνατέλλοντα. 
Ὀρθρίσωμεν ὄρθρου βαθέος, καὶ ἀντὶ 

μυρου τὸν ὕμνον προσοίσομεν τῶ 
Δεσπότη, καὶ Χριστὸν ὀψόμεθα, 
δικαιοσύνης ἥλιον, πᾶσι ζωὴν 

ἀνατέλλοντα. 
Στίχ.   Δόξα τῇ ἁγίᾳ Ἀναστάσει σου, 

Κύριε. 
Τὴν ἄμετρόν σου εὐσπλαγχνίαν, οἱ ταὶς 

τοῦ Ἄδου σειραίς, συνεχόμενοι 
δεδορκότες, πρὸς τὸ φῶς ἠπείγοντο 

Χριστέ, ἀγαλλομένω ποδί, Πάσχα 
κροτοῦντες αἰώνιον. 

Δόξα Πατρί  … 
Προσέλθωμεν λαμπαδηφόροι, τῶ 

προϊόντι Χριστῷ ἐκ τοῦ μνήματος, ὡς 
νυμφίω, καὶ συνεορτάσωμεν ταὶς 
φιλεόρτοις τάξεσι, Πάσχα Θεοῦ τὸ 

σωτήριον. 

Καὶ νῦν  …  Θεοτοκίον 
Προσέλθωμεν λαμπαδηφόροι, τῶ 

προϊόντι Χριστῷ ἐκ τοῦ μνήματος, ὡς 
νυμφίω, καὶ συνεορτάσωμεν ταὶς 

φιλεόρτοις τάξεσι, Πάσχα Θεοῦ τὸ 
σωτήριον. 
Καταβασία 

Ὀρθρίσωμεν ὄρθρου βαθέος, καὶ ἀντὶ 
μυρου τὸν ὕμνον προσοίσομεν τῶ 
Δεσπότη, καὶ Χριστὸν ὀψόμεθα, 
δικαιοσύνης ἥλιον, πᾶσι ζωὴν 

ἀνατέλλοντα. 
 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν 

καὶ  μέγα  ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

 
ΙΕΡΕΥΣ. 

Ὅτι ἡγίασται καὶ δεδόξασταί τό 
πάντιμον καί μεγαλοπρεπές ὄνομα σου, 
τοῦ Πατρὸς καί τοῦ Υἱοῦ καί τοῦ Ἁγίου 

Πνεύματος, νῦν καὶ ἀεὶ καὶ εἰς 
τοὺς  αἰῶνας τῶν αἰώνων. 

ΧΟΡΟΣ:   Ἀμήν. 
 

Ὠδὴ ς'  Ὁ εἱρμὸς. 
Κατῆλθες ἐν τοῖς κατωτάτοις τῆς γῆς, 

καὶ συνέτριψας μοχλοῦς αἰωνίους, 
κατόχους πεπεδημένων Χριστέ, καὶ 

τριήμερος ὡς ἐκ κήτους Ἰωνάς, 
ἐξανέστης τοῦ τάφου. 

Κατῆλθες ἐν τοῖς κατωτάτοις τῆς γῆς, 
καὶ συνέτριψας μοχλοῦς αἰωνίους, 
κατόχους πεπεδημένων Χριστέ, καὶ 

τριήμερος ὡς ἐκ κήτους Ἰωνάς, 
ἐξανέστης τοῦ τάφου. 

Στίχ. Δόξα τῇ ἁγίᾳ Ἀναστάσει σου, 
Κύριε. 

Φυλάξας τὰ σήμαντρα σώα Χριστέ, 
ἐξηγέρθης τοῦ τάφου, ὁ τὰς κλεὶς τῆς 

Παρθένου μὴ λυμηνάμενος ἐν τῷ τόκω 
σου, καὶ ἀνέωξας ἡμῖν, Παραδείσου τὰς 

πύλας. 
Δόξα Πατρί  … 

Σώτέρ μου τὸ ζῶν τε καὶ ἄθυτον, ἱερεῖον, 
ὡς Θεός, σεαυτὸν ἑκουσίως, 

προσαγαγῶν τῶ Πατρί, συνανέστησας, 
παγγενὴ τὸν Ἀδάμ, ἀναστὰς ἐκ τοῦ 

τάφου. 
Καὶ νῦν  …  Θεοτοκίον. 

Σώτέρ μου τὸ ζῶν τε καὶ ἄθυτον, ἱερεῖον, 
ὡς Θεός, σεαυτὸν ἑκουσίως, 

προσαγαγῶν τῶ Πατρί, συνανέστησας, 
παγγενὴ τὸν Ἀδάμ, ἀναστὰς ἐκ τοῦ 

τάφου. 
 

Καταβασία. 
Κατῆλθες ἐν τοῖς κατωτάτοις τῆς γῆς, καὶ 
συνέτριψας μοχλοῦς αἰωνίους, κατόχους 
πεπεδημένων Χριστέ, καὶ τριήμερος ὡς 
ἐκ κήτους Ἰωνάς, ἐξανέστης τοῦ τάφου. 

 
Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 

ὁ α’χορὸς. 
Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν  

καὶ  μέγα  ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

 
Σὺ γὰρ εἶ ὁ Βασιλεύς τῆς εἰρήνης καὶ 
Σωτήρ τῶν ψυχῶν ἡμῶν, καὶ σοὶ τὴν 

δόξαν ἀναπέμπομεν, τῷ Πατρὶ καὶ τῷ 

Υἱῷ καὶ τῷ Ἁγίῳ Πνεύματι, νῦν καὶ ἀεὶ 
καὶ εἰς τοὺς αἰῶνας τῶν αἰώνων. 

 
Ἀμήν 

 
Κοντάκιον  Ἦχος πλ. δ’. 

Εἰ καὶ ἐν τάφῳ κατῆλθες ἀθάνατε, ἀλλὰ 
τοῦ ᾋδου καθεῖλες τὴν δύναμιν, καὶ 
ἀνέστης ὡς νικητής, Χριστὲ ὁ Θεός, 
γυναιξὶ μυροφόροις φθεγξάμενος, 
χαίρετε, καὶ τοῖς σοῖς Ἀποστόλοις 

εἰρήνην δωρούμενος  ὁ  τοῖς πεσοῦσι 
παρέχων  ἀνάστασιν. 

 
Ὁ  Οἶκος. 

Τὸν πρὸ ἡλίου Ἥλιον, δύναντά ποτε ἐν 
τάφῳ, προέφθασαν πρὸς ὄρθρον, 

ἐκζητοῦσαι ὡς ἡμέραν, Μυροφόροι 
κόραι, καὶ πρὸς ἀλλήλας ἐβόων, ὢ φίλαι, 

δεῦτε τοῖς ἀρώμασιν ὑπαλείψωμεν, 
Σῶμα ζωηφόρον καὶ τεθαμμένον, σάρκα 

ἀνιστῶσαν τὸν παραπεσόντα Ἀδὰμ 
κείμενον ἐν τῷ μνήματι, ἄγωμεν, 
σπεύσωμεν, ὥσπερ οἱ Μάγοι, καὶ 

προσκυνήσωμεν, καὶ προσκομίσωμεν τὰ 
μύρα ὡς δῶρα τῷ μὴ ἐν σπαργάνοις, ἀλλ’ 

ἐν σινδόνι ἐνειλημένῳ, καὶ κλαύσωμεν, 
καὶ κράξωμεν, Ὢ Δέσποτα ἐξεγέρθητι,  ὁ  

τοῖς πεσοῦσι παρέχων  ἀνάστασιν. 
 

Συναξάριον. 

Τῇ ΙΣΤ' τοῦ μηνός  Απριλίου, Μνήμη τῶν 
Ἁγίων Μαρτύρων γυναικῶν, Ἀγάπης, 

Εἰρήνης καὶ Χιονίας. 
Στίχοι. 

Χιὼν τὸ πῦρ ἦν τῇ Χιονίᾳ τάχα, 
Οὗ συμμετασχεῖν ἠγάπησεν Ἀγάπη. 

Βέλος σε πέμπει πρὸς τὸν εἰρήνης τόπον, 
Ἀφ' αἱμάτων σῶν ἐκμεθυσθὲν Εἰρήνη. 

Χιονίην τ' Ἀγάπην ἐκκαιδεκάτῃ 
κατέκαυσαν. 

 
Τῇ αὐτῇ ἡμέρᾳ, Μνήμη τοῦ Ἁγίου 
Φήλικος Ἐπισκόπου, Ἰανουαρίου 

Πρεσβυτέρου, Φουρτουνάτου καὶ 
Σεπτεμίνου. 

Στίχοι. 
Τετρὰς ἀθλητῶν συγκεκομμένων ξίφει 

Νῦν συγχορεύει μυριάσιν Ἀγγέλων. 
 

Τῇ αὐτῇ ἡμέρᾳ, Μνήμη τῶν Ἁγίων 
Μαρτύρων Λεωνίδου, Χαρίσσης, Νίκης, 

Γαληνῆς, Καλλίδος, Νουνεχίας, 
Βασιλίσσης καὶ Θεοδώρας. 

Στίχοι. 
Κόλποις θαλάσσης ἐκδοθεὶς Λεωνίδης 

Φθάνει κολυμβῶν Ἀβραὰμ κόλπων ἄχρι. 
Θάλασσαν ἡ Χάρισσα φρίττειν οὐκ ἔχω, 
Ἥτις θάλασσαν προξενεῖ μοι χαρίτων. 

Βυθῷ Γαληνὴ καὶ Νίκη βεβλημέναι, 
Νίκην ἐφεῦρον καὶ γαλήνην ἐκ σάλου. 

Βυθὸς θαλάσσης λαμβάνει τὴν Καλλίδα, 

Κάλλους ἐρῶσαν ψυχεραστοῦ Κυρίου. 
Εὑροῦσα κέρδος ἐκ βυθοῦ σωτηρίαν 
Τὸ νουνεχές σου δεικνύεις, Νουνεχία. 

Γαστὴρ θαλάσσης λαμβάνει κόρας δύο, 
Λίχνην φυγούσας, δυσσεβείας γαστέρα. 

 
Τῇ αὐτῇ ἡμέρᾳ, Μνήμη τῆς Ἁγίας 

Μάρτυρος Εἰρήνης. 
Στίχοι. 

Εἰρηνικῶς ζήσασα, Μάρτυς Εἰρήνη, 
Οὐκ εἰρηνικῶς, ἀλλ' ἐκ τοῦ ξίφους 

θνῄσκεις. 
 

Τῇ  ἁγίᾳ  καὶ  μεγάλῃ  Κυριακῇ  τοῦ 
Πάσχα,  αὐτὴν τὴν ζωηφόρον Ἀνάστασιν 

ἑορτάζομεν τοῦ Κυρίου, αὶ Θεοῦ καὶ 
Σωτῆρος ἡμῶν Ἰησοῦ Χριστοῦ. 

Στίχοι. 
• Χριστὸς κατελθὼν πρὸς πάλην ᾍδου 

μόνος 
• Λαβὼν ἀνῆλθε πολλὰ τῆς νίκης 

σκύλα. 
 

Αὐτῷ ἡ δόξα καὶ τὸ κράτος εἰς τοὺς 
αἰῶνας τῶν αἰώνων. Ἀμήν. 

 
Ἀνάστασιν Χριστοῦ θεασάμενοι, 

προσκυνήσωμεν Ἅγιον, Κύριον, Ἰησοῦν 
τὸν μόνον ἀναμάρτητον. Τὸν Σταυρόν 
σου, Χριστέ, προσκυνοῦμεν, καὶ τὴν 
ἁγίαν σου Ἀνάστασιν ὑμνοῦμεν καὶ 

δοξάζομεν, Σὺ γὰρ εἶ Θεὸς ἡμῶν, ἐκτὸς 
σοῦ ἄλλον οὐκ οἴδαμεν, τὸ ὄνομά σου 
ὀνομάζομεν, Δεῦτε πάντες οἱ πιστοί, 

προσκυνήσωμεν τὴν τοῦ Χριστοῦ ἁγίαν 
Ἀνάστασιν, ἰδοὺ γὰρ ἦλθε διὰ τοῦ 

Σταυροῦ, χαρὰ ἐν ὅλῳ τῷ κόσμῳ, Διὰ 
παντὸς εὐλογοῦντες τὸν Κύριον, 

ὑμνοῦμεν τὴν Ἀνάστασιν αὐτοῦ, Σταυρὸν 
γὰρ ὑπομείνας δι’ ἡμᾶς, θανάτῳ 

θάνατον ὤλεσεν. ( Ἀναγινώσκεται ἐκ 
τρίτου) 

 
Ἀναστὰς ὁ Ἰησοῦς ἀπὸ τοῦ τάφου καθὼς 

προεῖπεν, ἔδωκεν ἡμῖν τὴν αἰώνιον 
ζωὴν καὶ μέγα ἔλεος. ( Ἀναγινώσκεται 

ἐκ τρίτου) 
 

ᾠδὴ  ζ’ ὁ  εἱρμὸς. 
Ὁ Παῖδας ἐκ καμίνου ῥυσάμενος, 

γενόμενος ἄνθρωπος, πάσχει ὡς θνητός, 
καὶ διὰ πάθους τὸ θνητόν, ἀφθαρσίας 
ἐνδύει εὐπρέπειαν, ὁ μόνος εὐλογητὸς 
τῶν Πατέρων, Θεὸς καὶ ὑπερένδοξος. 

Ὁ Παῖδας ἐκ καμίνου ῥυσάμενος, 
γενόμενος ἄνθρωπος, πάσχει ὡς θνητός, 

καὶ διὰ πάθους τὸ θνητόν, ἀφθαρσίας 
ἐνδύει εὐπρέπειαν, ὁ μόνος εὐλογητὸς 
τῶν Πατέρων, Θεὸς καὶ ὑπερένδοξος. 
Στίχ.   Δόξα τῇ ἁγίᾳ Ἀναστάσει σου, 

Κύριε. 

Γυναῖκες μετὰ μύρων θεόφρονες, ὀπίσω 
σου ἒδραμον, ὃν δὲ ὡς θνητόν, μετὰ 

δακρύων ἐζήτουν, προσεκύνησαν 
χαίρουσαι ζῶντα Θεόν, καὶ Πάσχα τὸ 

μυστικὸν σοῖς Χριστὲ Μαθηταῖς 
εὐηγγελίσαντο. 
Δόξα Πατρὶ  … 

Θανάτου ἑορτάζομεν νέκρωσιν ᾋδου τὴν 
καθαίρεσιν, ἄλλης βιοτῆς, τῆς αἰωνίου 
ἀπαρχήν, καὶ σκιρτῶντες ὑμνοῦμεν τὸν 

αἴτιον, τὸν μόνον εὐλογητὸν τῶν 
Πατέρων, Θεὸν καὶ ὑπερένδοξον. 

Καὶ  νῦν  … 
Ὡς ὄντως ἱερὰ καὶ πανέορτος, αὕτη ἡ 

σωτήριος, νὺξ καὶ φωταυγής, τῆς 
λαμπροφόρου ἡμέρας, τῆς Ἐγέρσεως 

οὖσα προάγγελος, ἐν ᾗ τὸ ἄχρονον φῶς, 
ἐκ τάφου σωματικῶς πᾶσιν ἐπέλαμψεν. 

Καταβασία. 
Ὁ  Παῖδας ἐκ καμίνου ῥυσάμενος, 

γενόμενος ἄνθρωπος, πάσχει ὡς θνητός, 
καὶ διὰ Πάθους τὸ θνητόν, ἀφθαρσίας 
ἐνδύει εὐπρέπειαν, ὁ μόνος εὐλογητὸς 
τῶν Πατέρων, Θεὸς καὶ ὑπερένδοξος. 

ὁ β’χορὸς. 
Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν 

καὶ μέγα ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, τοῦ 
Πατρός, καὶ τοῦ Υἱοῦ, καὶ τοῦ ἁγίου 
Πνεύματος, νῦν, καὶ ἀεί, καὶ εἰς τοὺς 

αἰῶνας τῶν αἰώνων. 

Ἀμήν. 

 
ᾠδὴ  η’  ὁ  εἱρμὸς. 

Αὕτη ἡ κλητὴ καὶ ἁγία ἡμέρα, ἡ μία τῶν 
Σαββάτων, ἡ βασιλὶς καὶ κυρία, ἑορτῶν 
ἑορτή, καὶ πανήγυρις ἐστὶ πανηγύρεων, 

ἐν ᾗ εὐλογοῦμεν, Χριστὸν εἰς τοὺς 
αἰῶνας. 

Αὕτη ἡ κλητὴ καὶ ἁγία ἡμέρα, ἡ μία τῶν 
Σαββάτων, ἡ βασιλὶς καὶ κυρία, ἑορτῶν 
ἑορτή, καὶ πανήγυρις ἐστὶ πανηγύρεων, 

ἐν ᾗ εὐλογοῦμεν, Χριστὸν εἰς τοὺς 
αἰῶνας. 

Στίχ.   Δόξα τῇ ἁγίᾳ Ἀναστάσει σου, 
Κύριε. 

Δεῦτε τοῦ καινοῦ τῆς ἀμπέλου 
γεννήματος τῆς θείας εὐφροσύνης, ἐν τῇ 
εὐσήμῳ ἡμέρᾳ τῆς ἐγέρσεως, βασιλείας 

τε Χριστοῦ κοινωνήσωμεν, ὑμνοῦντες 
αὐτόν, ὡς Θεόν εἰς τοὺς αἰῶνας. 

Στίχ.   Εὐλογοῦμεν Πατέρα ,Υἱὸν καὶ 
Ἅγιον Πνεῦμα τὸν Κύριον. 

Ἆρον κύκλῳ τοὺς ὀφθαλμούς σου Σιὼν 
καὶ ἴδε, ἰδοὺ γὰρ ἥκασί σοι, θεοφεγγεῖς 
ὡς φωστῆρες, ἐκ δυσμῶν καὶ βοῤῥᾶ, καὶ 
θαλάσσης, καὶ ἑῴας τὰ τέκνα σου ἐν σοὶ 

εὐλογοῦντα, Χριστὸν εἰς τοὺς αἰῶνας. 
Καὶ  νῦν  … 

Πάτερ παντοκράτορ, καὶ Λόγε, καὶ 
Πνεῦμα, τρισὶν ἑνιζομένη, ἐν ὑποστάσεσι 

φύσις, ὑπερούσιε καὶ ὑπέρθεε εἰς σὲ 
βεβαπτίσμεθα, καὶ σὲ εὐλογοῦμεν, εἰς 

πάντας τοὺς αἰῶνας. 
ὁ β’χορὸς. 

Καταβασία. 
Στίχ.   Αἰνοῦμεν, εὐλογοῦμεν,  καί 

προσκυνοῦμεν τὸν Κύριον. 
Αὕτη ἡ κλητὴ καὶ ἁγία ἡμέρα, ἡ μία τῶν 
Σαββάτων, ἡ βασιλὶς καὶ κυρία, ἑορτῶν 
ἑορτή, καὶ πανήγυρις ἐστὶ πανηγύρεων, 

ἐν ᾗ εὐλογοῦμεν, Χριστὸν εἰς τοὺς 
αἰῶνας. 

 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν 

καὶ μέγα  ἔλεος. 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

 
Ὅτι ηὐλόγηταί σου τὸ ὄνομα, καὶ 

δεδόξασταί σου ἡ Βασιλεία τοῦ Πατρὸς 
καί τοῦ Υἱοῦ καί τοῦ Ἁγίου Πνεύματος, 

νῦν καὶ ἀεὶ καὶ εἰς τοὺς αἰῶνας τῶν 
αἰώνων 

 
Ἀμήν. 

 
Τὴν Θεοτόκον καὶ Μητέρα τοῦ Φωτός, 

ἐν ὕμνοις τιμῶντες μεγαλύνωμεν. 
 

ᾠδὴ  θ’. 
Στίχ.   Μεγάλυνον, ψυχή μου, τόν 

ἐθελουσίως παθόντα καί ταφέντα καί 
ἐξαναστάντα τριήμερον ἐκ τάφου. 

Φωτίζου, φωτίζου, ἡ νέα Ἱερουσαλήμ, ἡ 
γὰρ δόξα Κυρίου ἐπὶ σὲ ἀνέτειλε, Χόρευε 

νῦν, καὶ ἀγάλλου Σιών, σὺ δὲ ἁγνή, 
τέρπου Θεοτόκε, ἐν τῇ ἐγέρσει τοῦ τόκου 

σου. 
ὁ β’χορὸς. 

Στίχ.   Μεγάλυνον, ψυχή μου, τόν 
ἐξαναστάντα, τριήμερον ἐκ τάφου, 

Χριστόν τόν ζωοδότην. 
Φωτίζου, φωτίζου, ἡ νέα Ἱερουσαλήμ, ἡ 

γὰρ δόξα Κυρίου ἐπὶ σὲ ἀνέτειλε, Χόρευε 
νῦν, καὶ ἀγάλλου Σιών, σὺ δὲ ἁγνή, 

τέρπου Θεοτόκε, ἐν τῇ ἐγέρσει τοῦ τόκου 
σου. 

Στίχ.   Χριστός τό Καινόν Πάσχα, τό 
ζωόθυτον θῦμα, ἀμνός Θεοῦ, ὁ αἴρων 

τήν ἁμαρτίαν κόσμου.  
Ὢ θείας, ὢ φίλης, ὢ γλυκυτάτης σου 

φωνῆς, μεθ’ ἡμῶν ἀψευδῶς γάρ, 
ἐπηγγείλω ἔσεσθαι, μέχρι τερμάτων 
αἰῶνος Χριστέ, ἣν οἱ πιστοί, ἄγκυραν 

ἐλπίδος, κατέχοντες ἀγαλλόμεθα. 
Στίχ.   Σήμερον πᾶσα κτίσις ἀγάλλεται 

καί χαίρει, ὅτι Χριστός ἀνέστη καί ῞ᾼδης 
ἐσκυλεύθη. 

Ὢ θείας, ὢ φίλης, ὢ γλυκυτάτης σου 
φωνῆς, μεθ’ ἡμῶν ἀψευδῶς γάρ, 

ἐπηγγείλω ἔσεσθαι, μέχρι τερμάτων 
αἰῶνος Χριστέ, ἣν οἱ πιστοί, ἄγκυραν 

ἐλπίδος, κατέχοντες ἀγαλλόμεθα. 
Δόξα Πατρί  … 

Στίχ.   Μεγάλυνον, ψυχή μου, τῆς 
τρισυποστάτου καί ἀδιαιρέτου 

Θεότητος τό κράτος. 
Ὢ Πάσχα τὸ μέγα, καὶ ἱερώτατον Χριστέ, 
ὢ σοφία καὶ Λόγε, τοῦ Θεοῦ καὶ δύναμις, 
δίδου ἡμῖν ἐκτυπώτερον, σοῦ μετασχεῖν, 

ἐν τῇ ἀνεσπέρῳ ἡμέρᾳ τῆς βασιλείας 
σου. 

Καὶ  νῦν  … 
Στίχ.   Χαῖρε, Παρθένε, χαῖρε, χαῖρε, 

εὐλογημένη, χαῖρε, δεδοξασμένη· σός 
γάρ Υἱός ἀνέστη, τριήμερος ἐκ τάφου. 

Ὢ   Πάσχα τὸ μέγα, καὶ ἱερώτατον Χριστέ, 
ὢ σοφία καὶ Λόγε, τοῦ Θεοῦ καὶ δύναμις, 
δίδου ἡμῖν ἐκτυπώτερον, σοῦ μετασχεῖν, 

ἐν τῇ ἀνεσπέρῳ ἡμέρᾳ τῆς βασιλείας 
σου. 

 
Καταβασία. 

Στίχ.   Ὁ῎Αγγελος ἐβόα τῇ Κεχαριτωμένῃ· 
῾Αγνή, Παρθένε χαῖρε, καί πάλιν ἐρῶ 

χαῖρε, ὁ σός Υἱός ἀνέστη, τριήμερος ἐκ 
τάφου. 

Φωτίζου, φωτίζου, ἡ νέα Ἱερουσαλήμ, ἡ 
γὰρ δόξα Κυρίου ἐπὶ σὲ ἀνέτειλε, Χόρευε 

νῦν, καὶ ἀγάλλου Σιών, σὺ δὲ ἁγνή, 
τέρπου Θεοτόκε, ἐν τῇ ἐγέρσει τοῦ τόκου 

σου. 
ὁ β’χορὸς 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ β’χορὸς. 

Χριστὸς ἀνέστη ἐκ νεκρῶν, θανάτῳ 
θάνατον πατήσας καὶ τοῖς ἐν τοῖς 

μνήμασι ζωὴν χαρισάμενος. 
ὁ α’χορὸς. 

Ἀναστὰς ὁ Ἰησοῦς ἀπὸ τοῦ τάφου καθὼς 
προεῖπεν, ἔδωκεν ἡμῖν τὴν αἰώνιον ζωὴν  

καὶ  μέγα  ἔλεος. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

Ὅτι σὲ αἰνοῦσι πᾶσαι αἱ Δυνάμεις τῶν 
οὐρανῶν, καὶ σοὶ τὴν δόξαν 

ἀναπέμπουσι, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

Ἐξαποστειλάριον   αὐτόμελον   Ἦχος β’. 
Σαρκὶ ὑπνώσας ὡς θνητός, ὁ Βασιλεὺς 
καὶ Κύριος, τριήμερος ἐξανέστης, Ἀδὰμ 

ἐγείρας ἐκ φθορᾶς, καὶ καταργήσας 
θάνατον, Πάσχα τῆς ἀφθαρσίας, τοῦ 

κόσμου σωτήριον. 
ὁ β’χορὸς. 

Σαρκὶ ὑπνώσας ὡς θνητός, ὁ Βασιλεὺς 
καὶ Κύριος, τριήμερος ἐξανέστης, Ἀδὰμ 

ἐγείρας ἐκ φθορᾶς, καὶ καταργήσας 
θάνατον, Πάσχα τῆς ἀφθαρσίας, τοῦ 

κόσμου σωτήριον. 
ὁ α’χορὸς. 

Σαρκὶ ὑπνώσας ὡς θνητός, ὁ Βασιλεὺς 
καὶ Κύριος, τριήμερος ἐξανέστης, Ἀδὰμ 

ἐγείρας ἐκ φθορᾶς, καὶ καταργήσας 
θάνατον, Πάσχα τῆς ἀφθαρσίας, τοῦ 

κόσμου σωτήριον. 
 

AINOI   Ἦχος α’. 
Πᾶσα πνοὴ αἰνεσάτω τὸν Κύριον. 

Αἰνεῖτε τὸν Κύριον ἐκ τῶν οὐρανῶν· 

αἰνεῖτε αὐτὸν ἐν τοῖς ὑψίστοις. Σοὶ 
πρέπει ὕμνος τῷ Θεῷ. 

ὁ β’ χορός. 
Αἰνεῖτε αὐτόν, πάντες οἱ Ἄγγελοι αὐτοῦ· 

αἰνεῖτε αὐτόν, πᾶσαι αἱ δυνάμεις 
αὐτοῦ. Σοὶ πρέπει ὕμνος τῷ Θεῷ. 

 
Στίχ.   Αἰνεῖτε αὐτὸν ἐπὶ ταῖς δυναστείαις 

αὐτοῦ, αἰνεῖτε αὐτὸν κατὰ τὸ πλῆθος 
τῆς μεγαλωσύνης αὐτοῦ. 

Ὑμνοῦμέν σου Χριστέ, τὸ σωτήριον 
Πάθος, καὶ δοξάζομέν σου τὴν 

Ἀνάστασιν. 
Στίχ.   Αἰνεῖτε αὐτὸν ἐν ἤχῳ, σάλπιγγος, 
αἰνεῖτε αὐτὸν ἐν ψαλτηρίῳ καὶ κιθάρᾳ. 
Ὁ Σταυρὸν ὑπομείνας, καὶ τὸν θάνατον 

καταργήσας, καὶ ἀναστὰς ἐκ τῶν νεκρῶν, 
εἰρήνευσον ἡμῶν τὴν ζωήν, Κύριε, ὡς 

μόνος παντοδύναμος. 
Στίχ.   Αἰνεῖτε αὐτὸν ἐν τυμπάνῳ καὶ 
χορῷ, αἰνεῖτε αὐτὸν ἐν χορδαῖς καὶ 

ὀργάνῳ. 
Ὁ τὸν Ἅδην σκυλεύσας, καὶ τὸν 

ἄνθρωπον ἀναστήσας, τῇ ἀναστάσει 
σου, Χριστέ, ἀξίωσον ἡμᾶς, ἐν καθαρᾷ 

καρδίᾳ, ὑμνεῖν καὶ δοξάζειν σε. 
Στίχ.   Αἰνεῖτε αὐτὸν ἐν κυμβάλοις 

εὐήχοις, αἰνεῖτε αὐτὸν ἐν κυμβάλοις 
ἀλαλαγμοῦ. Πᾶσα πνοὴ αἰνεσάτω τὸν 

Κύριον. 

Τὴν θεοπρεπῆ σου συγκατάβασιν 
δοξάζοντες ὑμνοῦμέν σε, Χριστέ, ἐτέχθης 
ἐκ Παρθένου καὶ ἀχώριστος ὑπῆρχες τῷ 

Πατρί, Ἔπαθες ὡς ἄνθρωπος, καὶ 
ἑκουσίως ὑπέμεινας σταυρόν, Ἀνέστης 

ἐκ τοῦ τάφου, ὡς ἐκ παστάδος 
προελθὼν, ἵνα σώσῃς τὸν κόσμον, 

Κύριε, δόξα σοι. 
 

Λαμβάνει ὁ Ἱερεὺς τὸ ἅγιον Εὐαγγέλιον, 
καὶ ἵσταται ἐν τῷ μέσῳ τοῦ Ναοῦ. Οἱ 

πιστοί  ἔρχονται κατὰ τάξιν καὶ 
ἀσπάζονται αὐτὸ. 

 
Εἶτα τὰ Στιχηρὰ τοῦ Πάσχα μετὰ τῶν 

Στίχων αὐτῶν. 
Ἦχος πλ. α’. 

Στίχ.   Ἀναστήτω ὁ Θεός, καὶ 
διασκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου αὐτοῦ 

οἱ μισοῦντες αὐτόν. 
Πάσχα ἱερὸν ἡμῖν σήμερον 

ἀναδέδεικται, Πάσχα καινόν, Ἅγιον, 
Πάσχα μυστικόν, Πάσχα πανσεβάσμιον, 

Πάσχα Χριστὸς ὁ λυτρωτής, Πάσχα 
ἄμωμον, Πάσχα μέγα, Πάσχα τῶν 
πιστῶν, Πάσχα, τὸ πύλας ἡμῖν τοῦ 

Παραδείσου ἀνοῖξαν, Πάσχα, πάντας 
ἁγιάζον πιστούς. 

Στίχ.   Ὡς ἐκλείπει καπνός, ἐκλιπέτωσαν, 
ὡς τήκεται κηρὸς ἀπὸ προσώπου πυρός. 

Δεῦτε ἀπὸ θέας Γυναῖκες εὐαγγελίστριαι, 
καὶ τῇ Σιὼν εἴπατε, Δέχου παρ’ ἡμῶν 
χαρᾶς εὐαγγέλια, τῆς Ἀναστάσεως 

Χριστοῦ, τέρπου, χόρευε, καὶ ἀγάλλου 
Ἱερουσαλήμ, τὸν Βασιλέα Χριστόν, 

θεασαμένη ἐκ τοῦ μνήματος, ὡς νυμφίον 
προερχόμενον. 

Στίχ.  Οὕτως ἀπολοῦνται οἱ ἁμαρτωλοὶ 
ἀπὸ προσώπου τοῦ Θεοῦ, καὶ οἱ δίκαιοι 

εὐφρανθήτωσαν. 
Αἱ Μυροφόροι γυναῖκες, ὄρθρου βαθέος, 
ἐπιστᾶσαι πρὸς τὸ μνῆμα τοῦ Ζωοδότου, 
εὗρον Ἄγγελον, ἐπὶ τὸν λίθον καθήμενον, 

καὶ αὐτὸς προσφθεγξάμενος, αὐταῖς 
οὕτως ἔλεγε. Τὶ ζητεῖτε τὸν ζῶντα μετὰ 
τῶν νεκρῶν; τὶ θρηνεῖτε τὸν ἄφθαρτον 

ὡς ἐν φθορᾷ; ἀπελθοῦσαι κηρύξατε, τοῖς 
αὐτοῦ Μαθηταῖς. 

Στίχ.   Αὕτη ἡ ἡμέρα, ἣν ἐποίησεν ὁ 
Κύριος, ἀγαλλιασώμεθα, καὶ 

εὐφρανθῶμεν ἐν αὐτῇ. 
Πάσχα τὸ τερπνόν, Πάσχα Κυρίου, 
Πάσχα, Πάσχα πανσεβάσμιον ἡμῖν 
ἀνέτειλε, Πάσχα, ἐν χαρᾷ ἀλλήλους 

περιπτυξώμεθα, ὢ Πάσχα λύτρον λύπης, 
καὶ γὰρ ἐκ τάφου σήμερον ὥσπερ ἐκ 

παστοῦ, ἐκλάμψας Χριστός, τὰ γύναια 
χαρᾶς ἔπλησε λέγων, κηρύξατε 

Ἀποστόλοις. 
Δόξα Πατρί  …  Καὶ  νῦν  … 

Ἀναστάσεως ἡμέρα, καὶ λαμπρυνθῶμεν 
τῇ πανηγύρει, καὶ ἀλλήλους 

περιπτυξώμεθα, Εἴπωμεν ἀδελφοί, καὶ 
τοῖς μισοῦσιν ἡμᾶς, Συγχωρήσωμεν 

πάντα τῇ Ἀναστάσει, καὶ οὕτω 
βοήσωμεν,… 

ὁ β’ χορός 
Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος. 
ὁ α’ χορός. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος. 
ὁ β’ χορός. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ τοῖς ἐν τοῖς 

μνήμασι, ζωὴν χαρισάμενος. 
 
 

Τοῦ  ἐν  Ἁγίοις  Πατρὸς  ἡμῶν. 
ΙΩΑΝΝΟΥ 

ΑΡΧΙΕΠΙΣΚΟΠΟΥ   
ΚΩΝΣΤΑΝΤΙΝΟΥΠΟΛΕΩΣ 

ΤΟΥ   ΧΡΥΣΟΣΤΟΜΟΥ 
ΛΟΓΟΣ   ΚΑΤΗΧΗΤΙΚΟΣ. 

Εἰς τὴν ἁγίαν καὶ λαμπροφόρον ἡμέραν 
τῆς ἐνδόξου καὶ σωτηριώδους Χριστοῦ 

τοῦ Θεοῦ ἡμῶν, Ἀναστάσεως. 
ὁ διάκονος:  Τοῦ Κυρίου δεηθῶμεν. 

ὁ α’χορὸς:  Κύριε ἐλέησον. 

ὁ προεξάρχων:   Εἴ τις εὐσεβὴς καὶ 
φιλόθεος ἀπολαυέτω τῆς καλῆς ταύτης 
καὶ λαμπρᾶς πανηγύρεως, Εἴ τις δοῦλος 

εὐγνώμων, εἰσελθέτω χαίρων εἰς τὴν 
χαρὰν τοῦ Κυρίου αὐτοῦ, Εἴ τις ἔκαμε 

νηστεύων, ἀπολαυέτω νῦν τὸ δηνάριον, 
Εἴ τις ἀπὸ τῆς πρώτης ὥρας εἰργάσατο, 

δεχέσθω σήμερον τὸ δίκαιον ὄφλημα, Εἴ 
τις μετὰ τὴν τρίτην ἦλθεν, εὐχαρίστως 

ἑορτασάτω, Εἴ τις μετὰ τὴν ἕκτην 
ἔφθασε, μηδὲν ἀμφιβαλλέτω, καὶ γὰρ 

οὐδὲν ζημιοῦται, Εἴ τις ὑστέρησεν εἰς τὴν 
ἐνάτην, προσελθέτω, μηδὲν ἐνδοιάζων, 
Εἴ τις εἰς μόνην ἔφθασε τὴν ἑνδεκάτην, 
μὴ φοβηθῇ τὴν βραδύτητα, φιλότιμος 

γὰρ ὢν ὁ Δεσπότης, δέχεται τὸν ἔσχατον, 
καθάπερ καὶ τὸν πρῶτον, ἀναπαύει τὸν 
τῆς ἑνδεκάτης, ὡς τὸν ἐργασάμενον ἀπὸ 
τῆς πρώτης, καὶ τὸν ὕστερον ἐλεεῖ, καὶ 

τὸν πρῶτον θεραπεύει, κἀκείνῳ δίδωσι, 
καὶ τούτῳ χαρίζεται, Καὶ τὰ ἔργα δέχεται, 

καὶ τὴν γνώμην ἀσπάζεται, Καὶ τὴν 
πρᾶξιν τιμᾷ, καὶ τὴν πρόθεσιν ἐπαινεῖ, 
οὐκοῦν εἰσέλθετε πάντες εἰς τὴν χαρὰν 

τοῦ Κυρίου ἡμῶν, καὶ πρῶτοι καὶ 
δεύτεροι τὸν μισθὸν ἀπολαύετε, 

Πλούσιοι καὶ πένητες μέτ’ ἀλλήλων 
χορεύσατε, Ἐγκρατεῖς καὶ ῥᾴθυμοι τὴν 

ἡμέραν τιμήσατε, Νηστεύσαντες καὶ μὴ 
νηστεύσαντες, εὐφράνθητε σήμερον, Ἡ 

τράπεζα γέμει τρυφήσατε πάντες, ὁ 



61 

μόσχος πολὺς μηδεὶς ἐξέλθῃ πεινῶν, 
Πάντες ἀπολαύετε τοῦ συμποσίου τῆς 

πίστεως. Πάντες ἀπολαύσατε τοῦ 
πλούτου τῆς χρηστότητος, Μηδείς 

θρηνείτω πενίαν ἐφάνη γὰρ ἡ κοινὴ 
βασιλεία, Μηδεὶς ὀδυρέσθω πταίσματα, 

συγγνώμη γὰρ ἐκ τοῦ τάφου ἀνέτειλε, 
Μηδεὶς φοβείσθω θάνατον, ἠλευθέρωσε 

γὰρ ἡμᾶς τοῦ Σωτῆρος ὁ θάνατος, 
Ἔσβεσεν αὐτόν, ὑπ’ αὐτοῦ κατεχόμενος, 
Ἐσκύλευσε τὸν ᾋδην, ὁ κατελθὼν εἰς τὸν 
ᾋδην, Ἐπίκρανεν αὐτόν, γευσάμενον τῆς 

σαρκὸς αὐτοῦ, καὶ τοῦτο προλαβὼν 
Ἡσαΐας, ἐβόησεν, ὁ ᾋδης, φησίν, 
ἐπικράνθη συναντήσας σοι κάτω, 

Ἐπικράνθη, καὶ γὰρ κατηργήθη 
Ἐπικράνθη, καὶ γὰρ ἐνεπαίχθη, 
Ἐπικράνθη, καὶ γὰρ ἐνεκρώθη, 
Ἐπικράνθη, καὶ γὰρ καθῃρέθη, 

Ἐπικράνθη, καὶ γὰρ ἐδεσμεύθη, Ἔλαβε 
σῶμα, καὶ Θεῷ περιέτυχεν, Ἔλαβε γῆν, 
καὶ συνήντησεν οὐρανῷ, Ἔλαβεν, ὅπερ 

ἔβλεπε, καὶ πέπτωκεν, ὅθεν οὐκ ἔβλεπε, 
Ποῦ σου θάνατε τὸ κέντρον; ποῦ σου 
ᾋδη τὸ νῖκος; Ἀνέστη Χριστός, καὶ σὺ 
καταβέβλησαι, Ἀνέστη Χριστὸς καὶ 

πεπτώκασι δαίμονες, Ἀνέστη Χριστός, καὶ 
χαίρουσιν Ἄγγελοι, Ἀνέστη Χριστός, καὶ 

ζωὴ πολιτεύεται Ἀνέστη Χριστός, καὶ 
νεκρὸς οὐδεὶς ἐπὶ μνήματος, Χριστὸς γὰρ 

ἐγερθείς ἐκ νεκρῶν ἀπαρχὴ τῶν 

κεκοιμημένων ἐγένετο, Αὐτῷ ἡ δόξα καὶ 
τὸ κράτος εἰς τοὺς αἰῶνας τῶν αἰώνων, 

 
Ἀμήν. 

 
Ἦχος πλ. δ’. 

Ἡ  τοῦ στόματός σου καθάπερ πυρσὸς 
ἐκλάμψασα χάρις, τὴν οἰκουμένην 
ἐφώτισεν, ἀφιλαργυρίας τῷ κόσμῳ 

θησαυροὺς ἐναπέθετο, τὸ ὕψος ἡμῖν τῆς 
ταπεινοφροσύνης ὑπέδειξεν, Ἀλλὰ σοῖς 

λόγοις παιδεύων, Πάτερ Ἰωάννη 
Χρυσόστομε, πρέσβευε τῷ Λόγῳ Χριστῷ 

τῷ Θεῷ, σωθῆναι τὰς ψυχὰς ἡμῶν. 
 
 
 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ. 
Και ἄρχεται ἡ Θεία Λειτουργία τοῦ Αγ. 

Ἰωάννου τοῦ Χρυσοστόμου. 
 

ΙΕΡΕΥΣ. 
Εὐλογημένη ἡ Βασιλεία τοῦ  Πατρὸς καί 
τοῦ  Υἱοῦ καί τοῦ  Ἁγίου Πνεύματος, νῦν 

καὶ ἀεί τοὺς αἰῶνας τῶν  αἰώνων. 
 

Ἀμήν. 
 

ὁ Ἱερεὺς κρατῶν τό τρίκηρον 
ἀνημμένον καί θυμιατό, θυμιᾷ πρό τῆς 

ἁγίας Τραπέζης ψάλλων τό: 

Ἦχος πλ. α'. 
Χριστὸς ἀνέστη ἐκ νεκρῶν, θανάτω 
θάνατον πατήσας, καὶ τοὶς ἐν τοῖς 

μνήμασι, ζωὴν χαρισάμενος. 
 

Τό αὐτό ἐπαναλαμβάνεται ὑπό τῶν 
χορῶν (δίς). 

Μετά  τοῦτο ψάλλεται καί ἑξάκις ὐπό 
τῶν Χορῶν συντόμως τοῦ Ἱερέως 
ἀπαγγέλλοντος τοὺς ἑπομένους 

Στίχους. 
 

ΙΕΡΕΥΣ  (ἵσταται  πρό τῆς ἁγίας 
Τραπέζης). 

 
Ἀναστήτω ὁ Θεός, καὶ 

διασκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου αὐτοῦ 

οἱ μισοῦντες αὐτόν. 
ΧΟΡΟΣ:    Χριστὸς ἀνέστη ἐκ νεκρῶν, 

θανάτω θάνατον πατήσας, καὶ τοὶς ἐν 
τοῖς μνήμασι, ζωὴν χαρισάμενος. 

 
ΙΕΡΕΥΣ  (ἵσταται εἰς τό δεξιόν μέρος). 
Ὡς ἐκλείπει καπνός, ἐκλιπέτωσαν, ὦ 

τήκεται κηρὸς ἀπὸ προσώπου πυρός. 
ΧΟΡΟΣ:   Χριστὸς ἀνέστη ἐκ νεκρῶν, 

θανάτω θάνατον πατήσας, καὶ τοὶς ἐν 
τοῖς μνήμασι, ζωὴν χαρισάμενος. 

 
ΙΕΡΕΥΣ   (ἵσταται εἰς τό ἀπέναντι μέρος). 

Οὕτως ἀπολοῦνται οἱ ἁμαρτωλοὶ ἀπὸ 
προσώπου τοῦ Θεοῦ, καὶ οἱ δίκαιοι 

εὐφρανθήτωσαν. 
ΧΟΡΟΣ:   Χριστὸς ἀνέστη ἐκ νεκρῶν, 

θανάτω θάνατον πατήσας, καὶ τοὶς ἐν 
τοῖς μνήμασι, ζωὴν χαρισάμενος. 

 
ΙΕΡΕΥΣ  (ἵσταται εἰς τό ἀριστερόν 

μέρος). 
Αὕτη ἡ ἡμέρα, ἣν ἐποίησεν ὁ Κύριος, 

ἀγαλλιασώμεθα, καὶ εὐφρανθῶμεν ἐν 
αὐτῇ. 

ΧΟΡΟΣ:  Χριστὸς ἀνέστη ἐκ νεκρῶν, 
θανάτω θάνατον πατήσας, καὶ τοὶς ἐν 

τοῖς μνήμασι, ζωὴν χαρισάμενος. 
 

ΙΕΡΕΥΣ  (ἵσταται ἀπέναντι τῆς ἁγίας 
Προθέσεως). 

 
Δόξα  Πατρὶ καὶ Υἱῶ καὶ τῷ Ἁγίῳ 

Πνεύματι. 
ΧΟΡΟΣ:  Χριστὸς ἀνέστη ἐκ νεκρῶν, 

θανάτω θάνατον πατήσας, καὶ τοὶς ἐν 
τοῖς μνήμασι, ζωὴν χαρισάμενος. 

 
ΙΕΡΕΥΣ  (ἵσταται πρό τῆς ἁγίας 

Τραπέζης). 
 

Καὶ νύν   καὶ ἀεὶ καὶ εἰς τους αἰῶνας 
των αἰώνων. Ἀμήν. 

ΧΟΡΟΣ:  Χριστὸς ἀνέστη ἐκ νεκρῶν, 
θανάτω θάνατον πατήσας, καὶ τοὶς ἐν 

τοῖς μνήμασι, ζωὴν χαρισάμενος. 
 

Εἶτα ὁ Ἱερεύς, γεγονωτέρα φωνὴ 
ψάλλει τό δέκατον "  Χριστὸς ἀνέστη..." 
μέχρι τοῦ  «θανάτω θάνατον πατήσας».  
Ψαλλόντων δέ τῶν χορῶν «καὶ τοὶς ἐν 

τοῖς μνήμασι, ζωὴν χαρισάμενος», 
θυμιᾷ τήν ἁγίαν Τράπεζαν, τό 

εἰκονοστάσι καί τόν λαόν. 
 

ΙΕΡΕΥΣ. 
Χριστὸς ἀνέστη ἐκ νεκρῶν, θανάτω 

θάνατον πατήσας... 
ΧΟΡΟΣ:   Καὶ τοὶς ἐν τοῖς μνήμασι ζωὴν 

χαρισάμενος. 
 

Α Ν Τ Ι Φ Ω Ν Α. 
Ψαλλόμενα  ἐν τῇ Λειτουργία τῆς τοῦ 

Πάσχα Κυριακῆς, καθ’  ὅλην τὴν 
Διακαινήσιμον  Ἑβδομάδα μέχρι καὶ τὴν 

τῆς Ἀποδόσεως. 
 

Ἀντίφωνον α’. 
Ἦχος β’. 

Στίχ.   Ἀλαλάξατε τῷ Κυρίῳ πᾶσα ἡ γῆ. 
Ταῖς πρεσβείαις τῆς Θεοτόκου Σῶτερ 

σῶσον ἡμᾶς. 
Στίχ.   Ψάλατε δὴ τῷ ὀνόματι αὐτοῦ, 

δότε δόξαν ἐν αἰνέσει αὐτοῦ. 

Ταῖς πρεσβείαις τῆς Θεοτόκου Σῶτερ 
σῶσον ἡμᾶς. 

Στίχ.   Εἴπατε τῷ Θεῷ΄ Ὡς φοβερὰ τὰ 
ἔργα σου. Ἐν τῷ πλήθει τῆς δυνάμεώς 

σου ψεύσονταί σε οἱ ἐχθροί σου. 
Ταῖς πρεσβείαις τῆς Θεοτόκου Σῶτερ 

σῶσον ἡμᾶς. 
Στίχ.   Πᾶσα ἡ γῆ προσκυνησάτωσάν σοι 
καὶ ψαλάτωσάν σοι, ψαλάτωσαν δὴ τῷ 

ὀνόματι σου Ὕψιστε. 
Ταῖς πρεσβείαις τῆς Θεοτόκου Σῶτερ 

σῶσον ἡμᾶς. 
Δόξα Πατρὶ… Καὶ νῦν… 

Ταῖς πρεσβείαις τῆς Θεοτόκου Σῶτερ 
σῶσον ἡμᾶς. 

 
Ἔτι καὶ ἔτι ἐν εἰρήνῃ τοῦ Κυρίου 

δεηθῶμεν. 
Κύριε, ἐλέησον. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ χάριτι. 

Κύριε, ἐλέησον. 
Τῆς Παναγίας, ἀχράντου, 

ὑπερευλογημένης, ἐνδόξου, Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 



67 

Ὅτι σὸν τὸ κράτος καί σοῦ ἐστιν ἡ 
βασιλεία καὶ ἡ δύναμις καὶ ἡ δόξα, τοῦ 

Πατρὸς καί τοῦ Υἱοῦ καί τοῦ Ἁγίου 
Πνεύματος, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 
Ἀμήν. 

 
Ἀντίφωνον β’   Ἦχος  ὁ  αὐτὸς. 

Στίχ.   Ὁ  Θεὸς οἰκτειρήσαι ἡμᾶς καὶ 
εὐλογήσαι ἡμᾶς, ἐπιφάναι τὸ 

πρόσωπον αὐτοῦ ἐφ’ ἡμᾶς, καὶ ἐλεήσαι 
ἡμᾶς. 

Σῶσον ἡμᾶς, Υἱὲ Θεοῦ, ὁ ἀναστὰς ἐκ 
νεκρῶν, ψάλλοντάς σοι. Ἀλληλούϊα. 

Στίχ.   Τοῦ γνῶναι ἐν τῇ γῇ τὴν ὁδόν σου, 
ἐν πᾶσιν ἔθνεσι τὸ σωτήριόν σου. 

Σῶσον ἡμᾶς, Υἱὲ Θεοῦ, ὁ ἀναστὰς ἐκ 
νεκρῶν, ψάλλοντάς σοι. Ἀλληλούϊα. 

Στίχ.   Ἐξομολογησάσθωσάν σοι λαοί, ὁ 
Θεός, ἐξομολογησάσθωσάν σοι λαοὶ 

πάντες. 
Σῶσον ἡμᾶς, Υἱὲ Θεοῦ, ὁ ἀναστὰς ἐκ 
νεκρῶν, ψάλλοντάς σοι. Ἀλληλούϊα. 
Στίχ.   Εὐλογήσαι ἡμᾶς ὁ Θεός, καὶ 

φοβηθήτωσαν αὐτὸν πάντα τὰ πέρατα 
τῆς γῆς. 

Σῶσον ἡμᾶς, Υἱὲ Θεοῦ, ὁ ἀναστὰς ἐκ 
νεκρῶν, ψάλλοντάς σοι. Ἀλληλούϊα. 

Δόξα Πατρί  … Καὶ  νῦν  … 
Ὁ  Μονογενὴς Υἱὸς καὶ Λόγος του Θεοῦ, 
ἀθάνατος ὑπάρχων καὶ καταδεξάμενος 

διὰ τὴν ἡμετέραν σωτηρίαν σαρκωθῆναι 
ἐκ τῆς ἁγίας Θεοτόκου καὶ ἀειπαρθένου 

Μαρίας, ἀτρέπτως ἐνανθρωπήσας, 
σταυρωθείς τε, Χριστὲ ὁ Θεός, θανάτῳ 

θάνατον πατήσας, εἷς ὤν τῆς Ἁγίας 
Τριάδος, συνδοξαζόμενος τῷ Πατρὶ καὶ 

τῷ Ἁγίῳ Πνεύματι,  σῶσον  ἡμᾶς. 
 

Ἔτι καὶ ἔτι ἐν εἰρήνῃ τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Τῆς Παναγίας, ἀχράντου, 
ὑπερευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 
καὶ πᾶσαν τὴν ζωὴν ἡμῶν, Χριστῷ τῷ 

Θεῷ παραθώμεθα. 
Σοι Κύριε. 

Ὅτι ἀγαθὸς καὶ φιλάνθρωπος Θεὸς 
ὑπάρχεις καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
Ἀμήν. 

 
Ἀντίφωνον γ’  Ἦχος πλ. α’. 

Στίχ.   Ἀναστήτω ὁ Θεός, καὶ 
διασκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου αὐτοῦ 

οἱ μισοῦντες αὐτόν. 
Χριστὸς ἀνέστη ἐκ νεκρῶν, θανάτῳ 

θάνατον πατήσας, καὶ ἐν τοῖς μνήμασι, 
ζωὴν χαρισάμενος. 

Στίχ.   Ὡς ἐκλείπει καπνός, ἐκλιπέτωσαν, 
ὡς τήκεται κηρὸς ἀπὸ προσώπου πυρός. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ ἐν τοῖς μνήμασι, 

ζωὴν χαρισάμενος. 
Στίχ.   Οὕτως ἀπολοῦνται οἱ ἁμαρτωλοὶ 
ἀπὸ προσώπου τοῦ Θεοῦ, καὶ οἱ δίκαιοι 

εὐφρανθήτωσαν. 
Χριστὸς ἀνέστη ἐκ νεκρῶν, θανάτῳ 

θάνατον πατήσας, καὶ ἐν τοῖς μνήμασι, 
ζωὴν χαρισάμενος. 

Στίχ.   Αὕτη ἡ ἡμέρα, ἣν ἐποίησεν ὁ 
Κύριος, ἀγαλλιασώμεθα καὶ 

εὐφρανθῶμεν ἐν αὐτῇ. 
Χριστὸς ἀνέστη ἐκ νεκρῶν, θανάτῳ 

θάνατον πατήσας, καὶ ἐν τοῖς μνήμασι, 
ζωὴν χαρισάμενος. 

 
Είσοδος. 

 
Σοφία   Ορθή. 

 
Εἰσοδικὸν. 

Ἐν Ἐκκλησίαις εὐλογεῖτε τὸν Θεόν, 
Κύριον ἐκ πηγῶν Ἰσραήλ, σῶσον ἡμᾶς, 

Υἱὲ Θεοῦ, ὁ ἀναστὰς ἐκ νεκρῶν, 
ψάλλοντάς σοι΄ Ἀλληλούϊα. 

 
Εἶτα τὸ. 

Χριστὸς ἀνέστη ἐκ νεκρῶν, θανάτῳ 
θάνατον πατήσας, καὶ ἐν τοῖς μνήμασι, 

ζωὴν χαρισάμενος …(ἐκ γ’). 
 

Ἡ  Ὑπακοὴ  Ἦχος δ’. 
Προλαβοῦσαι τὸν ὄρθρον αἱ περὶ 
Μαριάμ, καὶ εὑροῦσαι τὸν λίθον 

ἀποκυλισθέντα τοῦ μνήματος, ἤκουον ἐκ 
τοῦ Ἀγγέλου, τὸν ἐν φωτὶ ἀϊδίῳ 

ὑπάρχοντα, μετὰ νεκρῶν τί ζητεῖτε ὡς 
ἄνθρωπον; βλέπετε τὰ ἐντάφια 

σπάργανα, δράμετε, καὶ τῷ κόσμῳ 
κηρύξατε, ὡς ἠγέρθη ὁ Κύριος, 

θανατώσας τὸν θάνατον, ὅτι ὑπάρχει 
Θεοῦ Υἱός, τοῦ σῴζοντος τὸ γένος τῶν 

ἀνθρώπων. 
 

Κοντάκιον  Ἦχος πλ. δ’. 
Εἰ καὶ ἐν τάφῳ κατῆλθες ἀθάνατε, ἀλλὰ 

τοῦ ᾍδου καθεῖλες τὴν δύναμιν, καὶ 
ἀνέστης ὡς νικητής, Χριστὲ ὁ Θεός, 
γυναιξὶ μυροφόροις φθεγξάμενος, 
Χαίρετε, καὶ τοῖς σοῖς Ἀποστόλοις 

εἰρήνην δωρούμενος ὁ τοῖς πεσοῦσι  
παρέχων  ἀνάστασιν. 



71 

 
Διάκονος. 

Τοῦ Κυρίου δεηθῶμεν. 
Κύριε, ἐλέησον. 

Ὁ Θεὸς ὁ Ἅγιος, ὁ ἐν ἁγίοις 
ἀναπαυόμενος, ὁ τρισαγίῳ φωνῇ ὑπό 

τῶν Σεραφεὶμ ἀνυμνούμενος καὶ ὑπό τῶν 
Χερουβεὶμ δοξολογούμενος, καὶ ὑπὸ 

πάσης ἐπουρανίου δυνάμεως 
προσκυνούμενος ὁ ἐκ τοῦ μὴ ὄντος εἰς τὸ 
εἶναι παραγαγὼν τὰ σύμπαντα ὁ κτίσας 

τὸν ἄνθρωπον κατ' εἰκόνα σὴν καὶ 
ὁμοίωσιν καὶ παντί σου χαρίσματι 

κατακοσμήσας, ὁ διδοὺς αἰτοῦντι σοφίαν 
καὶ σύνεσιν, καὶ μὴ παρορῶν 

ἁμαρτάνοντα, ἀλλὰ θέμενος ἐπὶ σωτηρίᾳ 
μετάνοιαν, ὁ καταξιώσας ἡμᾶς, τοὺς 

ταπεινοὺς καὶ ἀναξίους δούλους σου, καὶ 
ἐν τῇ ὥρᾳ ταύτῃ στῆναι κατενώπιον τῆς 
δόξης τοῦ ἁγίου σου θυσιαστηρίου, καὶ 
τὴν ὀφειλομένην σοι προσκύνησιν καὶ 

δοξολογίαν προσάγειν. Αὐτός, Δέσποτα, 
πρόσδεξαι καὶ ἐκ στόματος ἡμῶν τῶν 
ἁμαρτωλῶν τὸν Τρισάγιον ὕμνον καὶ 

ἐπίσκεψαι ἡμᾶς ἐν τῇ χρηστότητί σου. 
Συγχώρησον ἡμῖν πᾶν πλημμέλημα, 

ἑκούσιόν τε καὶ ἀκούσιον, ἁγίασον ἡμῶν 
τὰς ψυχὰς καὶ τὰ σώματα καὶ δὸς ἡμῖν ἐν 
ὁσιότητι λατρεύειν σοι πάσας τὰς ἡμέρας 

τῆς ζωῆς ἡμῶν, πρεσβείαις τῆς ἁγίας 

Θεοτόκου, καὶ πάντων τῶν Ἁγίων, τῶν 
ἀπ' αἰῶνός σοι εὐαρεστησάντων. 

 
Ὅτι ἅγιος εἶ ὁ Θεὸς ἡμῶν καὶ σοὶ τὴν 
δόξαν ἀναπέμπομεν, τῷ Πατρὶ καὶ τῷ 

Υἱῷ καὶ τῷ Ἁγίῳ Πνεύματι, νῦν καὶ 
ἀεί, καὶ εἰς τοὺς αἰῶνας τῶν αἰώνων. 

 
Ἀμήν. 

 
Ἀντὶ  δὲ  τοῦ Τ ρ ι σ α γ ί ο υ. 

Ὅσοι εἰς Χριστὸν ἐβαπτίσθητε, Χριστὸν 
ἐνεδύσασθε, Ἀλληλούϊα.(γ΄). 

Δόξα Πατρί  …  Καὶ  νῦν  … 
Χριστὸν ἐνεδύσασθε, Ἀλληλούϊα. 

Δύναμις. 
Ὅσοι εἰς Χριστὸν ἐβαπτίσθητε, Χριστὸν 

ἐνεδύσασθε! Ἀλληλούϊα! 
 

ΑΠΟΣΤΟΛΟΣ. 
Προκείμενον  Ἦχος πλ. δ’. 

Αὕτη ἡ ἡμέρα, ἣν ἐποίησεν ὁ Κύριος, 
ἀγαλλιασώμεθα καὶ εὐφρανθῶμεν ἐν 

αὐτῇ. 
Στίχ.   Ἐξομολογεῖσθε τῷ Κυρίῳ, ὅτι 
ἀγαθός, ὅτι εἰς τὸν αἰῶνα τὸ ἔλεος 

αὐτοῦ. 
Πράξεων  τῶν  Ἀποστόλων  τὸ  

Ἀνάγνωσμα. 
Τὸν μὲν πρῶτον λόγον ἐποιησάμην περὶ 
πάντων͵ ὢ Θεόφιλε͵ ὧν ἤρξατο ὁ Ἰησοῦς 

ποιεῖν τε καὶ διδάσκειν ἄχρι ἧς ἡμέρας 
ἐντειλάμενος τοῖς ἀποστόλοις διὰ 
πνεύματος ἁγίου οὓς ἐξελέξατο 

ἀνελήμφθη· οἷς καὶ παρέστησεν ἑαυτὸν 
ζῶντα μετὰ τὸ παθεῖν αὐτὸν ἐν πολλοῖς 
τεκμηρίοις͵ δι΄ ἡμερῶν τεσσαράκοντα 
ὀπτανόμενος αὐτοῖς καὶ λέγων τὰ περὶ 

τῆς βασιλείας τοῦ θεοῦ. Καὶ 
συναλιζόμενος παρήγγειλεν αὐτοῖς ἀπὸ 

Ἱεροσολύμων μὴ χωρίζεσθαι͵ ἀλλὰ 
περιμένειν τὴν ἐπαγγελίαν τοῦ πατρὸς ἣν 

ἠκούσατέ μου· ὅτι Ἰωάννης μὲν 
ἐβάπτισεν ὕδατι͵ ὑμεῖς δὲ ἐν πνεύματι 
βαπτισθήσεσθε ἁγίῳ οὐ μετὰ πολλὰς 

ταύτας ἡμέρας. Οἱ μὲν οὖν συνελθόντες 
ἠρώτων αὐτὸν λέγοντες͵ Κύριε͵ εἰ ἐν τῷ 

χρόνῳ τούτῳ ἀποκαθιστάνεις τὴν 
βασιλείαν τῷ Ἰσραήλ; εἶπεν δὲ πρὸς 

αὐτούς͵ Οὐχ ὑμῶν ἐστιν γνῶναι χρόνους 
ἢ καιροὺς οὓς ὁ πατὴρ ἔθετο ἐν τῇ ἰδίᾳ 

ἐξουσίᾳ· ἀλλὰ λήμψεσθε δύναμιν 
ἐπελθόντος τοῦ ἁγίου πνεύματος ἐφ΄ 
ὑμᾶς͵ καὶ ἔσεσθέ μου μάρτυρες ἔν τε 

Ἰερουσαλὴμ καὶ ἐν πάσῃ τῇ Ἰουδαίᾳ καὶ 
Σαμαρείᾳ  καὶ  ἕως ἐσχάτου τῆς γῆς. 

 
Ἀλληλούϊα   Ἦχος δ’. 

Σὺ Κύριε ἀναστὰς οἰκτειρήσεις τὴν Σιών. 
Στίχ.   Ἐξ οὐρανοῦ ἐπέβλεψεν ὁ Κύριος. 

 
ΕΥΑΓΓΕΛΙΟΝ. 

Τοῦ Κυρίου δεηθῶμεν. 
Κύριε, ἐλέησον. 

 
Καὶ ὑπέρ τοῦ καταξιωθῆναι ἡμᾶς τῆς 
ἀκροάσεως τοῦ ἁγίου Εὐαγγελίου, 

Κύριον τὸν Θεὸν ἡμῶν ἱκετεύσωμεν. 
Κύριε, ἐλέησον  (γ'). 

Σοφία. Ὀρθοί, ἀκούσωμεν τοῦ ἁγίου 
Εὐαγγελίου. 
Εἰρήνη πᾶσι. 

Καὶ τῷ Πνεύματί σου. 
Ἐκ τοῦ κατὰ  Ἰωάννην  ἁγίου 

Εὐαγγελίου  ... 
Πρόσχωμεν. 

 
Δόξα σοι Κύριε, δόξα σοι. 

 
ΕΥΑΓΓΕΛΙΟΝ  Ἐκ  τοῦ  κατὰ  Ἰωάννην. 

Ἐν ἀρχῇ ἦν ὁ Λόγος, καὶ ὁ Λόγος ἦν πρὸς 
τὸν Θεόν, καὶ θεὸς ἦν ὁ λόγος. Οὗτος ἦν 
ἐν ἀρχῇ πρὸς τὸν θεόν. Πάντα δι᾽ αὐτοῦ 
ἐγένετο, καὶ χωρὶς αὐτοῦ ἐγένετο οὐδὲ 
ἕν, ὃ γέγονενἐν αὐτῷ ζωὴ ἦν, καὶ ἡ ζωὴ 
ἦν τὸ φῶς τῶν ἀνθρώπων·καὶ τὸ φῶς ἐν 
τῇ σκοτίᾳ φαίνει, καὶ ἡ σκοτία αὐτὸ οὐ 

κατέλαβεν. ᾽Εγένετο ἄνθρωπος 
ἀπεσταλμένος παρὰ Θεοῦ, ὄνομα αὐτῷ 

᾽Ιωάννης· οὗτος ἦλθεν εἰς μαρτυρίαν, ἵνα 
μαρτυρήσῃ περὶ τοῦ φωτός, ἵνα πάντες 

πιστεύσωσιν δι᾽ αὐτοῦ. Οὐκ ἦν ἐκεῖνος τὸ 
φῶς, ἀλλ᾽ ἵνα μαρτυρήσῃ περὶ τοῦ 

φωτός. Ἦν τὸ φῶς τὸ ἀληθινόν, ὃ φωτίζει 
πάντα ἄνθρωπον, ἐρχόμενον εἰς τὸν 

κόσμον. Ἐν τῷ κόσμῳ ἦν, καὶ ὁ κόσμος δι᾽ 
αὐτοῦ ἐγένετο, καὶ ὁ κόσμος αὐτὸν οὐκ 

ἔγνω. Εἰς τὰ ἴδια ἦλθεν, καὶ οἱ ἴδιοι αὐτὸν 
οὐ παρέλαβον. Ὄσοι δὲ ἔλαβον αὐτόν, 

ἔδωκεν αὐτοῖς ἐξουσίαν τέκνα Θεοῦ 
γενέσθαι, τοῖς πιστεύουσιν εἰς τὸ ὄνομα 

αὐτοῦ,οἷα οὐκ ἐξ αἱμάτων οὐδὲ ἐκ 
θελήματος σαρκὸς οὐδὲ ἐκ θελήματος 

ἀνδρὸς ἀλλ᾽ ἐκ Θεοῦ ἐγεννήθησαν. Καὶ ὁ 
λόγος σὰρξ ἐγένετο καὶ ἐσκήνωσεν ἐν 

ἡμῖν, καὶ ἐθεασάμεθα τὴν δόξαν αὐτοῦ, 
δόξαν ὡς μονογενοῦς παρὰ πατρός, 

πλήρης χάριτος καὶ ἀληθείας. ᾽Ιωάννης 
μαρτυρεῖ περὶ αὐτοῦ καὶ κέκραγεν 

λέγων, Οὗτος ἦν ὃν εἶπον, ῾Ο ὀπίσω μου 
ἐρχόμενος ἔμπροσθέν μου γέγονεν, ὅτι 
πρῶτός μου ἦν. Ὅτι ἐκ τοῦ πληρώματος 
αὐτοῦ ἡμεῖς πάντες ἐλάβομεν, καὶ χάριν 
ἀντὶ χάριτος· ὅτι ὁ νόμος διὰ Μωϋσέως 

ἐδόθη, ἡ χάρις καὶ ἡ ἀλήθεια  διὰ ᾽Ιησοῦ  
Χριστοῦ  ἐγένετο. 

 
Δόξα σοι Κύριε, δόξα σοι. 

 
Εἴπωμεν πάντες ἐξ ὅλης τῆς ψυχῆς καὶ 

ἐξ ὅλης τῆς διανοίας ἡμῶν εἴπωμεν. 
Κύριε, ἐλέησον. 

Κύριε παντοκράτορ ὁ Θεός τῶν Πατέρων 
ἡμῶν, δεόμεθά σου, ἐπάκουσον καὶ 

ἐλέησον. 
Κύριε, ἐλέησον. 

Ἐλέησον ἡμᾶς ὁ Θεὸς κατὰ τὸ μέγα ἐλεός 
σου, δεόμεθά σου, ἐπάκουσον καὶ 

ἐλέησον. 
Κύριε, ἐλέησον.    Κύριε, ἐλέησον.    

Κύριε, ἐλέησον. 
Ἔτι δεόμεθα ὑπέρ τοῦ Πατρὸς ἡμῶν, 

Ἀρχιεπισκόπου (τοῦ δεῖνος). 
Κύριε, ἐλέησον.    Κύριε, ἐλέησον.    

Κύριε, ἐλέησον. 
Ἔτι δεόμεθα ὑπέρ τῶν ἀδελφῶν ἡμῶν, 

τῶν ἱερέων, ἱερομονάχων, ἱεροδιακόνων 
καὶ μοναχῶν, καὶ πάσης τῆς ἐν Χριστῷ 

ἡμῶν ἀδελφότητος. 
Κύριε, ἐλέησον.    Κύριε, ἐλέησον.    

Κύριε, ἐλέησον. 
Ἔτι δεόμεθα ὑπὲρ ἐλέους, ζωῆς, εἰρήνης, 

ὑγείας, σωτηρίας, ἐπισκέψεως, 
συγχωρήσεως καὶ ἀφέσεως τῶν 

ἁμαρτιῶν τῶν δούλων τοῦ Θεοῦ, πάντων 
τῶν εὐσεβῶν καὶ ὀρθοδόξων χριστιανῶν, 
τῶν κατοικούντων καὶ παρεπιδημούντων 

ἐν τῇ (πόλει) ταύτῃ, τῶν ἐνοριτῶν, 
ἐπιτρόπων, συνδρομητῶν καὶ ἀφιερωτῶν 

τοῦ ἁγίου ναοῦ τούτου. 
Κύριε, ἐλέησον.    Κύριε, ἐλέησον.    

Κύριε, ἐλέησον. 

Ἔτι δεόμεθα ὑπέρ τῶν μακαρίων καὶ 
ἀοιδίμων κτιτόρων τῆς ἁγίας Ἐκκλησίας 

ταύτης, καὶ ὑπὲρ πάντων τῶν 
προαναπαυσαμένων πατέρων καὶ 

ἀδελφῶν ἡμῶν, τῶν ἐνθάδε εὐσεβῶς, 
κειμένων, καὶ ἁπανταχοῦ ὀρθοδόξων. 

Κύριε, ἐλέησον.    Κύριε, ἐλέησον.    
Κύριε, ἐλέησον. 

Ἔτι δεόμεθα ὑπέρ τῶν καρποφορούντων 
καὶ καλλιεργούντων ἐν τῷ ἁγίῳ καὶ 
πανσέπτῳ ναῷ τούτῳ, κοπιώντων, 

ψαλλόντων καὶ ὑπέρ τοῦ περιεστῶτος 
λαοῦ, τοῦ ἀπεκδεχομένου τὸ παρά σοῦ 

μέγα καὶ πλούσιον ἔλεος. 
Κύριε, ἐλέησον. 

Ὅτι ἐλεήμων καὶ φιλάνθρωπος Θεὸς 
ὑπάρχεις, καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

Ἔτι καὶ ἔτι ἐν εἰρήνῃ, τοῦ Κυρίου 
δεηθῶμεν. 

Κύριε, ἐλέησον. 
Ἀντιλαβοῦ, σῶσον, ἐλέησον καὶ 

διαφύλαξον ἡμᾶς, ὁ Θεός, τῇ σῇ χάριτι. 
Κύριε, ἐλέησον. 

Σοφία. 

Εὐχαριστοῦμέν σοι, Κύριε, ὁ Θεός τῶν 
δυνάμεων, τῷ καταξιώσαντι ἡμᾶς 
παραστῆναι καὶ νῦν τῷ ἁγίῳ σου 
θυσιαστηρίῳ καὶ προσπεσεῖν τοῖς 

οἰκτιρμοῖς σου ὑπὲρ τῶν ἡμετέρων 
ἁμαρτημάτων καί τῶν τοῦ λαοῦ 

ἀγνοημάτων. Πρόσδεξαι, ὁ Θεός, τὴν 
δέησιν ἡμῶν, ποίησον ἡμᾶς ἀξίους 

γενέσθαι τοῦ προσφέρειν σοι δεήσεις καὶ 
ἱκεσίας καὶ θυσίας ἀναιμάκτους ὑπὲρ 
παντός τοῦ λαοῦ σου, καὶ ἱκάνωσον 

ἡμᾶς, οὓς ἔθου εἰς τὴν διακονίαν σου 
ταύτην, ἐν τῇ δυνάμει τοῦ Πνεύματός 

σου τοῦ Ἁγίου, ἀκαταγνώστως καὶ 
ἀπροσκόπτως, ἐν καθαρῷ τῷ μαρτυρίῳ 
τῆς συνειδήσεως ἡμῶν, ἐπικαλεῖσθαί σε 
ἐν παντὶ καιρῷ καὶ τόπῳ, ἵνα εἰσακούων 
ἡμῶν, ἵλεως ἡμῖν εἴης, ἐν τῷ πλήθει τῆς 

σῆς ἀγαθότητος. 
 

Ὅτι πρέπει σοι, πᾶσα δόξα, τιμὴ καὶ 
προσκύνησις, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

Ἔτι καὶ ἔτι ἐν εἰρήνῃ, τοῦ Κυρίου 
δεηθῶμεν. 

Κύριε, ἐλέησον. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ χάριτι. 

Κύριε, ἐλέησον. 
Σοφία. 

Πάλιν καὶ πολλάκις σοι προσπίπτομεν καί 
σοῦ δεόμεθα, ἀγαθὲ καὶ φιλάνθρωπε, 
ὅπως, ἐπιβλέψας ἐπὶ τὴν δέησιν ἡμῶν, 

καθαρίσῃς ἡμῶν τὰς ψυχὰς καὶ τὰ 
σώματα ἀπὸ παντὸς μολυσμοῦ σαρκὸς 
καὶ πνεύματος, καὶ δῴης ἡμῖν ἀνένοχον 

καὶ ἀκατάκριτον τὴν παράστασιν τοῦ 
ἁγίου σου θυσιαστηρίου. Χάρισαι δέ, ὁ 

Θεός, καὶ τοῖς συνευχομένοις ἡμῖν 
προκοπὴν βίου καὶ πίστεως καὶ 

συνέσεως πνευματικῆς, δὸς αὐτοῖς 
πάντοτε, μετὰ φόβου καὶ ἀγάπης 

λατρεύειν σοι, ἀνενόχως καὶ 
ἀκατακρίτως μετέχειν τῶν ἁγίων σου 
μυστηρίων, καί τῆς ἐπουρανίου σου 

βασιλείας ἀξιωθῆναι. 
Ὅπως ὑπό τοῦ κράτους σου πάντοτε 

φυλαττόμενοι, σοὶ δόξαν 
ἀναπέμπωμεν, τῷ Πατρὶ καὶ τῷ Υἱῷ καὶ 
τῷ Ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

Οἱ τὰ Χερουβεὶμ μυστικῶς εἰκονίζοντες, 
καὶ τῇ ζωοποιῷ Τριάδι τὸν τρισάγιον 

ὕμνον προσᾴδοντες, πᾶσαν τὴν βιοτικὴν 
ἀποθώμεθα μέριμναν. 

 
Ὡς τὸν βασιλεία τῶν ὅλων 

ὑποδεξόμενοι. 
 

Η  Είσοδος  των  Τιμίων  Δώρων. 
 

Ταῖς ἀγγελικαῖς ἀοράτως 
δορυφορούμενον τάξεσιν. Ἀλληλούϊα. 

Ἀλληλούϊα. Ἀλληλούϊα. 
 

Πληρώσωμεν τὴν δέησιν ἡμῶν τῷ Κυρίῳ. 
Κύριε, ἐλέησον. 

Ὑπέρ τῶν προτεθέντων τιμίων δώρων, 
τοῦ Κυρίου δεηθῶμεν. 

Κύριε, ἐλέησον. 
Ὑπέρ τοῦ ἁγίου οἴκου τούτου καί τῶν 
μετὰ πίστεως, εὐλαβείας καὶ φόβου 
Θεοῦ εἰσιόντων ἐν αὐτῷ, τοῦ Κυρίου 

δεηθῶμεν. 
Κύριε, ἐλέησον. 

Ὑπέρ τοῦ ῥυσθῆναι ἡμᾶς ἀπὸ πάσης 
θλίψεως, ὀργῆς, κινδύνου καὶ ἀνάγκης, 

τοῦ Κυρίου δεηθῶμεν. 
Κύριε, ἐλέησον. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ χάριτι. 

Κύριε, ἐλέησον. 

Τὴν ἡμέραν πᾶσαν, τελείαν, ἁγίαν, 
εἰρηνικὴν καὶ ἀναμάρτητον, παρά τοῦ 

Κυρίου, αἰτησώμεθα. 
Παράσχου  Κύριε 

Ἄγγελον εἰρήνης, πιστὸν ὁδηγόν, φύλακα 
τῶν ψυχῶν καί τῶν σωμάτων ἡμῶν, 

παρά τοῦ Κυρίου αἰτησώμεθα. 
Παράσχου  Κύριε 

Συγγνώμην καὶ ἄφεσιν τῶν ἁμαρτιῶν καί 
τῶν πλημμελημάτων ἡμῶν, παρά τοῦ 

Κυρίου αἰτησώμεθα. 
Παράσχου  Κύριε 

Τὰ καλὰ καὶ συμφέροντα ταῖς ψυχαῖς 
ἡμῶν καὶ εἰρήνην τῷ κόσμῳ, παρά τοῦ 

Κυρίου αἰτησώμεθα. 
Παράσχου  Κύριε 

Τὸν ὑπόλοιπον χρόνον τῆς ζωῆς ἡμῶν ἐν 
εἰρήνῃ καὶ μετανοίᾳ ἐκτελέσαι, παρά τοῦ 

Κυρίου αἰτησώμεθα. 
Παράσχου  Κύριε 

Χριστιανὰ τὰ τέλη τῆς ζωῆς ἡμῶν, 
ἀνώδυνα, ἀνεπαίσχυντα, εἰρηνικά, καὶ 
καλὴν ἀπολογίαν τὴν ἐπί τοῦ φοβεροῦ 

βήματος τοῦ Χριστοῦ αἰτησώμεθα. 
Παράσχου  Κύριε 

Τῆς Παναγίας, ἀχράντου, 
ὑπερευλογημένης, ἐνδόξου Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ ἀλλήλους 

καὶ πᾶσαν τὴν ζωὴν ἡμῶν Χριστῷ τῷ Θεῷ 
παραθώμεθα. 

Σοι Κύριε. 
Κύριε ὁ Θεὸς ἡμῶν, ὁ κτίσας ἡμᾶς καὶ 

ἀγαγὼν εἰς τὴν ζωὴν ταύτὴν, ὁ ὑποδείξας 
ἡμῖν ὁδοὺς εἰς σωτηρίαν, ὁ χαρισάμενος 
ἡμῖν οὐρανίων μυστηρίων ἀποκάλυψιν, 
σὺ εἶ ὁ θέμενος ἡμᾶς εἰς τὴν διακονίαν 

ταύτην ἐν τῇ δυνάμει τοῦ Πνεύματός σου 
τοῦ Ἁγίου. Εὐδόκησον δή, Κύριε, τοῦ 

γενέσθαι ἡμᾶς διακόνους τῆς καινῆς σου 
Διαθήκης, λειτουργοὺς τῶν ἁγίων σου 

Μυστηρίων, πρόσδεξαι ἡμᾶς 
προσεγγίζοντας τῷ ἁγίῳ σου 

θυσιαστηρίῳ, κατὰ τὸ πλῆθος τοῦ ἐλέους 
σου, ἵνα γενώμεθα ἄξιοι τοῦ προσφέρειν 
σοι τὴν λογικὴν ταύτην καὶ ἀναίμακτον 

θυσίαν ὑπὲρ τῶν ἡμετέρων 
ἁμαρτημάτων, καὶ τῶν τοῦ λαοῦ 

ἀγνοημάτων, ἣν προσδεξάμενος εἰς τὸ 
ἅγιον, ὑπερουράνιον καὶ νοερόν σου 

θυσιαστήριον εἰς ὀσμὴν εὐωδίας, 
ἀντικατάπεμψον ἡμῖν τὴν χάριν τοῦ 

Ἁγίου σου Πνεύματος. Ἐπίβλεψον ἐφ' 
ἡμᾶς, ὁ Θεός, καὶ ἔπιδε ἐπὶ τὴν λατρείαν 
ἡμῶν ταύτην , καὶ πρόσδεξαι αὐτήν, ὡς 

προσεδέξω Ἄβελ τὰ δῶρα, Νῶε τὰς 
θυσίας, Ἀβραὰμ τὰς ὁλοκαρπώσεις, 

Μωϋσέως καὶ Ἀαρὼν τὰς ἱερωσύνας, 
Σαμουὴλ τὰς εἰρηνικάς. Ὡς προσεδέξω ἐκ 
τῶν ἁγίων σου Ἀποστόλων τὴν ἀληθινὴν 

ταύτην λατρείαν, οὕτω καὶ ἐκ τῶν χειρῶν 
ἡμῶν τῶν ἁμαρτωλῶν πρόσδεξαι τὰ 
Δῶρα ταῦτα, ἐν τῇ χρηστότητί σου, 

Κύριε, ἵνα, καταξιωθέντες λειτουργεῖν 
ἀμέμπτως τῷ ἁγίῳ σου θυσιαστηρίῳ, 
εὕρωμεν τὸν μισθὸν τῶν πιστῶν καὶ 

φρονίμων οἰκονόμων, ἐν τῇ ἡμέρᾳ τῇ 
φοβερᾷ τῆς ἀνταποδόσεώς σου τῆς 

δικαίας. 
 

Διά τῶν οἰκτιρμῶν τοῦ μονογενοῦς σου 
Υἱοῦ, μεθ' οὗ εὐλογητὸς εἶ, σὺν τῷ 

Παναγίῳ καὶ ἀγαθῷ καὶ ζωοποιῷ σου 
Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 
 

Ἀμήν. 
 

+ Εἰρήνη πᾶσι. 
Καὶ τῷ πνεύματί σου. 

Ἀγαπήσωμεν ἀλλήλους, ἵνα ἐν ὁμονοίᾳ 
ὁμολογήσωμεν. 

 
Πατέρα, Υἱὸν καὶ Ἅγιον Πνεῦμα, Τριάδα 

ὁμοούσιον καὶ ἀχώριστον. 
ή 

Ἀγαπήσω σε, Κύριε, ἡ ἰσχύς μου, Κύριος 
στερέωμά μου, καὶ καταφυγή μου, καὶ 

ῥύστης μου. 

Τὰς θύρας, τὰς θύρας. Ἐν σοφίᾳ 
πρόσχωμεν. 

 
➢ Πιστεύω εἰς ἕνα Θεόν, Πατέρα, 

Παντοκράτορα, ποιητὴν οὐρανοῦ καὶ 
γῆς, ὁρατῶν τε πάντων καὶ ἀοράτων. 
➢ Καὶ εἰς ἕναν Κύριον Ἰησοῦν 
Χριστόν, τὸν Υἱόν τοῦ Θεοῦ τὸν 
Μονογενῆ, τον ἐκ τοῦ Πατρὸς 

γεννηθέντα πρὸ πάντων τῶν αἰώνων. 
Φῶς ἐκ φωτός, Θεὸν ἀληθινὸν ἐκ Θεοῦ 

ἀληθινοῦ γεννηθέντα, οὐ ποιηθέντα, 
ὁμοούσιον τῷ Πατρί, δι' οὗ τὰ πάντα 

ἐγένετο. 
➢ Τὸν δι' ἡμᾶς τοὺς ἀνθρώπους καὶ 

διὰ τὴν ἡμετέραν σωτηρίαν κατελθόντα 
ἐκ τῶν οὐρανῶν καὶ σαρκωθέντα ἐκ 

Πνεύματος Ἁγίου καὶ Μαρίας τῆς 
Παρθένου καὶ ἐνανθρωπήσαντα. 

➢ Σταυρωθέντα τε ὑπὲρ ἡμῶν ἐπὶ 
Ποντίου Πιλάτου καὶ παθόντα καὶ 

ταφέντα. 
➢ Καὶ ἀναστάντα τῇ τρίτῃ ἡμέρᾳ κατὰ 

τὰς Γραφάς. Καὶ ἀνελθόντα εἰς τοὺς 
Οὐρανοὺς καὶ καθεζόμενον ἐκ δεξιῶν 

τοῦ Πατρός. 
➢ Καὶ πάλιν ἐρχόμενον μετὰ δόξης 

κρῖναι ζῶντας καὶ νεκρούς, οὗ τῆς 
βασιλείας οὐκ ἔσται τέλος. 

➢ Καὶ εἰς τὸ Πνεῦμα τὸ Ἅγιον, τὸ 
Κύριον, τὸ Ζωοποιόν, τὸ ἐκ τοῦ Πατρὸς 

ἐκπορευόμενον, τὸ σὺν Πατρὶ καὶ Υἱῶ 
συμπροσκυνούμενον καὶ 

συνδοξαζόμενον, τὸ λαλῆσαν διά τῶν 
Προφητῶν. 

➢ Εἰς Μίαν, Ἁγίαν, Καθολικὴν καὶ 
Ἀποστολικὴν Ἐκκλησίαν. 

➢ Ὁμολογῶ ἕν Βάπτισμᾳ εἰς ἄφεσιν 
ἁμαρτιῶν. 

➢ Προσδοκῶ ἀνάστασιν νεκρῶν. 
➢ Καὶ ζωήν τοῦ μέλλοντος αἰῶνος. 

➢ Ἀμήν. 
 

Στῶμεν καλῶς, στῶμεν μετὰ φόβου, 
πρόσχωμεν, τὴν ἁγίαν ἀναφοράν, ἐν 

εἰρήνῃ προσφέρειν. 
 

Ἔλεον εἰρήνης, θυσίαν αἰνέσεως. 
 

Ἡ χάρις τοῦ Κυρίου ἡμῶν Ἰησοῦ Χριστοῦ 
καὶ ἡ ἀγάπη τοῦ Θεοῦ καί Πατρὸς καὶ ἡ 
κοινωνία τοῦ Ἁγίου Πνεύματος εἴη μετὰ 

πάντων ὑμῶν. 
 

Καὶ μετά τοῦ πνεύματός σου. 
 

Ἄνω σχῶμεν τὰς καρδίας. 
 

Ἔχομεν πρὸς τὸν Κύριον. 
 

Εὐχαριστήσωμεν τῷ Κυρίῳ. 

Ἄξιον καὶ δίκαιόν ἐστι. 
 

Τὸν ἐπινίκιον ὕμνον ᾄδοντα, βοῶντα, 
κεκραγότα, καὶ λέγοντα, 

 
Ἅγιος, ἅγιος, ἅγιος, Κύριος Σαβαώθ, 

Πλήρης, ὁ οὐρανὸς καὶ ἡ γῆ τῆς δόξης 
σου. Ὡσαννὰ ἐν τοῖς ὑψίστοις, 

εὐλογημένος ὁ ἐρχόμενος ἐν ὀνόματι 
Κυρίου. Ὡσσανὰ ὁ ἐν τοῖς ὑψίστοις. 

 
Ἔδωκε τοῖς ἁγίοις αὐτοῦ Μαθηταῖς καὶ 

Ἀποστόλοις, εἰπών· Λάβετε, φάγετε. 
τοῦτό μού ἐστι τὸ Σῶμα, τὸ ὑπὲρ ὑμῶν 

κλώμενον εἰς ἄφεσιν ἁμαρτιῶν. 
 

Ἀμήν. 
 

Ἔδωκε τοῖς ἁγίοις αὐτοῦ Μαθηταῖς καὶ 
Ἀποστόλοις, εἰπών· Πίετε ἐξ αὐτοῦ 

πάντες. Τοῦτό ἐστι τὸ Αἷμα μου, το τῆς 
Καινῆς Διαθήκης, τὸ ὑπὲρ ἡμῶν καὶ 

πολλῶν ἐκχυνόμενον εἰς ἄφεσιν 
ἁμαρτιῶν. 

 
Ἀμήν. 

 
Τοῦτο ποιεῖτε εἰς τὴν ἐμὴν ἀνάμνησιν· 

ὁσάκις γὰρ ἂν ἐσθίητε τὸν Ἄρτον τοῦτον, 
καὶ τὸ Ποτήριον τοῦτο πίνητε, τὸν ἐμὸν 

θάνατον καταγγέλλετε, τὴν ἐμὴν 

Ἀνάστασιν ὁμολογεῖτε. Μεμνημένοι οὖν, 
Δέσποτα, καὶ ἡμεῖς τῶν σωτηρίων αὐτοῦ 
Παθημάτων, τοῦ ζωοποιοῦ Σταυροῦ, τῆς 

τριημέρου Ταφῆς, τῆς ἐκ νεκρῶν 
Ἀναστάσεως, τῆς εἰς οὐρανοὺς Ἀνόδου, 
τῆς ἐκ δεξιῶν σοῦ τοῦ Θεοῦ καὶ Πατρὸς 
Καθέδρας, καὶ τῆς ἐνδόξου καὶ φοβερᾶς 

δευτέρας αὐτοῦ Παρουσίας. 
 

Τὰ Σὰ ἐκ τῶν Σῶν, σοὶ προσφέρομεν 
κατὰ πάντα, καὶ διὰ πάντα. 

 
Σὲ ὑμνοῦμεν, σὲ εὐλογοῦμεν, σοὶ 

εὐχαριστοῦμεν, Κύριε, καὶ δεόμεθά 
σου, ὁ Θεὸς ἡμῶν. 

 
Εἰς  τὸ  Ἐξαιρέτως  Ἦχος  α’. 

Στίχ.   Ὁ῎Αγγελος ἐβόα τῇ Κεχαριτωμένῃ· 
῾Αγνή, Παρθένε χαῖρε, καί πάλιν ἐρῶ 

χαῖρε, ὁ σός Υἱός ἀνέστη, τριήμερος ἐκ 
τάφου. 

 
Φωτίζου, φωτίζου, ἡ νέα Ἱερουσαλήμ, ἡ 
γὰρ δόξα Κυρίου ἐπὶ σὲ ἀνέτειλε, Χόρευε 

νῦν, καὶ ἀγάλλου Σιών, σὺ δὲ ἁγνή, 
τέρπου Θεοτόκε, ἐν τῇ ἐγέρσει  τοῦ 

τόκου σου. 
 

Ἐν πρώτοις, μνήσθητι, Κύριε, τοῦ 
Ἀρχιεπισκόπου ἡμῶν, ὃν χάρισαι ταῖς 

ἁγίαις σου Ἐκκλησίαις ἐν εἰρήνῃ, σῶον, 

ἔντιμον, ὑγιᾶ, μακροημερεύοντα, καὶ 
ὀρθοτομοῦντα τὸν λόγον τῆς σῆς 

ἀληθείας. 
 

Καὶ ὧν ἕκαστος κατὰ διάνοιαν ἔχει, καὶ 
πάντων καὶ πασῶν. 

Καὶ πάντων καὶ πασῶν. 
Μέγα τὸ ὄνομα τῆς Ἁγίας Τριάδος, 

πάντοτε, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ἀμήν. 
Μνήσθητι, Κύριε, πάσης Ἐπισκοπῆς 

Ὀρθοδόξων, τῶν ὀρθοτομούντων τὸν 
λόγον τῆς σῆς ἀληθείας. Μνήσθητι, 

Κύριε, κατὰ τὸ πλῆθος τῶν οἰκτιρμῶν 
σου, καὶ τῆς ἐμῆς ἀναξιότητος, 

συγχώρησόν μοι πᾶν πλημμέλημα 
ἑκούσιόν τε καὶ ἀκούσιον, καὶ μὴ διὰ τὰς 

ἐμὰς ἁμαρτίας κωλύσῃς τὴν χάριν τοῦ 
Ἁγίου σου Πνεύματος ἀπὸ τῶν 

προκειμένων Δώρων. Μνήσθητι, Κύριε, 
τοῦ Πρεσβυτερίου, τῆς ἐν Χριστῷ 
Διακονίας, καὶ παντὸς ἱερατικοῦ 

Τάγματος, καὶ μηδένα ἡμῶν καταισχύνῃς 
τῶν κυκλούντων τὸ ἅγιόν σου 

θυσιαστήριον. Ἐπίσκεψαι ἡμᾶς ἐν τῇ 
χρηστότητί σου, Κύριε, ἐπιφάνηθι ἡμῖν ἐν 
τοῖς πλουσίοις σου οἰκτιρμοῖς, εὐκράτους 
καὶ ἐπωφελεῖς τοὺς ἀέρας ἡμῖν χάρισαι, 

ὄμβρους εἰρηνικοὺς τῇ γῇ πρὸς 
καρποφορίαν δώρησαι. Εὐλόγησον τὸν 

στέφανον τοῦ ἐνιαυτοῦ τῆς χρηστότητός 
σου, παῦσον τὰ σχίσματα τῶν Ἐκκλησιῶν, 

σβέσον τὰ φρυάγματα τῶν ἐθνῶν, τὰς 
τῶν αἱρέσεων ἐπαναστάσεις ταχέως 

κατάλυσον, τῇ δυνάμει τοῦ Ἁγίου σου 
Πνεύματος. Πάντας ἡμᾶς πρόσδεξαι εἰς 

τὴν βασιλείαν σου, υἱούς φωτὸς καὶ 
υἱοὺς ἡμέρας ἀναδείξας, τὴν σὴν 

εἰρήνην, καὶ τὴν σὴν ἀγάπην χάρισαι 
ἡμῖν, Κύριε ὁ Θεὸς ἡμῶν· πάντα γὰρ 

ἀπέδωκας ἡμῖν. 
Καὶ δὸς ἡμῖν ἐν ἑνὶ στόματι καὶ μιᾷ 
καρδίᾳ, δοξάζειν καὶ ἀνυμνεῖν τὸ 

πάντιμον καὶ μεγαλοπρεπὲς ὄνομά σου, 
τοῦ Πατρὸς καί τοῦ Υἱοῦ καί τοῦ Ἁγίου 

Πνεύματος, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Ἀμήν. 
Καὶ ἔσται τὰ ἐλέη τοῦ μεγάλου Θεοῦ καὶ 

Σωτῆρος ἡμῶν Ἰησοῦ Χριστοῦ, μετὰ 
πάντων ὑμῶν. 

Καὶ μετά τοῦ πνεύματός σου. 
 

Πάντων τῶν ἁγίων μνημονεύσαντες, ἔτι 
καὶ ἔτι ἐν εἰρήνῃ τοῦ Κυρίου δεηθῶμεν. 

Κύριε, ἐλέησον. 
Ὑπέρ τῶν προσκομισθέντων καὶ 

ἁγιασθέντων τιμίων δώρων, τοῦ Κυρίου 
δεηθῶμεν. 

Κύριε, ἐλέησον. 

Ὅπως ὁ φιλάνθρωπος Θεὸς ἡμῶν, ὁ 
προσδεξάμενος αὐτὰ εἰς τὸ ἅγιον καὶ 

ὑπερουράνιον καὶ νοερὸν αὐτοῦ 
θυσιαστήριον εἰς ὀσμὴν εὐωδίας 

πνευματικῆς, ἀντικαταπέμψῃ ἡμῖν τὴν 
θείαν Χάριν καὶ τὴν δωρεάν τοῦ Ἁγίου 

Πνεύματος δεηθῶμεν. 
Κύριε, ἐλέησον. 

Ὑπέρ τοῦ ῥυσθῆναι ἡμᾶς ἀπὸ πάσης 
θλίψεως, ὀργῆς, κινδύνου καὶ ἀνάγκης, 

τοῦ Κυρίου δεηθῶμεν. 
Κύριε, ἐλέησον. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ χάριτι. 

Κύριε, ἐλέησον. 
Τὴν ἡμέραν πᾶσαν, τελείαν, ἁγίαν, 

εἰρηνικὴν καὶ ἀναμάρτητον, παρά τοῦ 
Κυρίου, αἰτησώμεθα. 

Παράσχου  Κύριε 
Ἄγγελον εἰρήνης, πιστὸν ὁδηγόν, φύλακα 

τῶν ψυχῶν καί τῶν Παράσχου  Κύριε 
Συγγνώμην καὶ ἄφεσιν τῶν ἁμαρτιῶν καί 

τῶν πλημμελημάτων ἡμῶν, παρά τοῦ 
Κυρίου αἰτησώμεθα. 

Παράσχου  Κύριε 
Τὰ καλὰ καὶ συμφέροντα ταῖς ψυχαῖς 

ἡμῶν καὶ εἰρήνην τῷ κόσμῳ, παρά τοῦ 
Κυρίου αἰτησώμεθα. 

Παράσχου  Κύριε 

Τὸν ὑπόλοιπον χρόνον τῆς ζωῆς ἡμῶν ἐν 
εἰρήνῃ καὶ μετανοίᾳ ἐκτελέσαι, παρά τοῦ 

Κυρίου αἰτησώμεθα. 
Παράσχου  Κύριε 

Χριστιανὰ τὰ τέλη τῆς ζωῆς ἡμῶν, 
ἀνώδυνα, ἀνεπαίσχυντα, εἰρηνικά, καὶ 
καλὴν ἀπολογίαν τὴν ἐπί τοῦ φοβεροῦ 

βήματος τοῦ Χριστοῦ αἰτησώμεθα. 
Παράσχου  Κύριε 

Τὴν ἑνότητα τῆς πίστεως καὶ τὴν 
κοινωνίαν τοῦ Ἁγίου Πνεύματος 

αἰτησάμενοι, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ 

παραθώμεθα. 
Παράσχου  Κύριε 

 
Ὁ Θεὸς ἡμῶν, ὁ Θεὸς τοῦ σώζειν, σὺ 

ἡμᾶς δίδαξον εὐχαριστεῖν σοι ἀξίως ὑπὲρ 
τῶν εὐεργεσιῶν σου, ὧν ἐποίησας, καὶ 
ποιεῖς μεθ' ἡμῶν. Σύ, ὁ Θεὸς ἡμῶν, ὁ 

προσδεξόμενος τὰ Δῶρα ταῦτα, 
καθάρισον ἡμᾶς ἀπὸ παντὸς μολυσμοῦ 

σαρκὸς καὶ πνεύματος, καὶ δίδαξον 
ἐπιτελεῖν ἁγιωσύνην ἐν φόβῳ σου, ἵνα ἐν 
καθαρῷ τῷ μαρτυρίῳ τῆς συνειδήσεως 

ἡμῶν, ὑποδεχόμενοι τὴν μερίδα τῶν 
ἁγιασμάτων σου, ἑνωθῶμεν τῷ ἁγίῳ 

Σώματι καὶ Αἵματι τοῦ Χριστοῦ σου. Καὶ 
ὑποδεξάμενοι αὐτὰ ἀξίως, σχῶμεν τὸν 
Χριστόν, κατοικοῦντα ἐν ταῖς καρδίαις 

ἡμῶν, καὶ γενώμεθα ναὸς τοῦ Ἁγίου σου 

Πνεύματος. Ναί, ὁ Θεὸς ἡμῶν, καὶ 
μηδένα ἡμῶν ἔνοχον ποιήσῃς τῶν 

φρικτῶν σου τούτων καὶ ἐπουρανίων 
Μυστηρίων, μηδὲ ἀσθενῆ ψυχῇ καὶ 

σώματι, ἐκ τοῦ ἀναξίως αὐτῶν 
μεταλαμβάνειν, ἀλλὰ δὸς ἡμῖν μέχρι τῆς 

ἐσχάτης ἡμῶν ἀναπνοῆς, ἀξίως 
ὑποδέχεσθαι τὴν μερίδα τῶν 

ἁγιασμάτων σου, εἰς ἐφόδιον ζωῆς 
αἰωνίου, εἰς ἀπολογίαν εὐπρόσδεκτον, 

τὴν ἐπὶ τοῦ φοβεροῦ βήματος τοῦ 
Χριστοῦ σου, ὅπως ἂν καὶ ἡμεῖς μετὰ 

πάντων τῶν Ἁγίων, τῶν ἀπ' αἰῶνός σοι 
εὐαρεστησάντων, γενώμεθα μέτοχοι τῶν 
αἰωνίων σου ἀγαθῶν, ὧν ἡτοίμασας τοῖς 

ἀγαπῶσί σε, Κύριε. 
 

Καὶ καταξίωσον ἡμᾶς, Δέσποτα, μετὰ 
παρρησίας, ἀκατακρίτως, τολμᾶν 

ἐπικαλεῖσθαι σὲ τὸν ἐπουράνιον Θεὸν 
Πατέρα, καὶ λέγειν· 

 
Πάτερ ἡμῶν, ὁ ἐν τοῖς οὐρανοῖς, 

ἁγιασθήτω τὸ ὄνομά σου, ἐλθέτω ἡ 
Βασιλεία σου, γενηθήτω τὸ θέλημά σου, 

ὡς ἐν οὐρανῷ καὶ ἐπί τῆς γῆς. 
Τὸν ἄρτον ἡμῶν τόν ἐπιούσιον δὸς ἡμῖν 
σήμερον, καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς 
ἀφειλέταις ἡμῶν. 

Καὶ μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπό τοῦ πονηροῦ. 

 
Ὅτι σοῦ ἔστιν ἡ Βασιλεία καὶ ἡ δύναμις 
καὶ ἡ δόξα, τοῦ Πατρὸς καί τοῦ Υἱοῦ καί 
τοῦ Ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 
 

Ἀμήν. 
 

+ Εἰρήνη πᾶσι. 
Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ κλίνωμεν. 
Σοί, Κύριε. 

Δέσποτα Κύριε, ὁ Πατὴρ τῶν οἰκτιρμῶν, 
καὶ Θεὸς πάσης παρακλήσεως, τοὺς 

ὑποκεκλικότας σοι τὰς ἑαυτῶν κεφαλὰς 
εὐλόγησον, ἁγίασον, φρούρησον, 

ὀχύρωσον, ἐνδυνάμωσον, ἀπὸ παντὸς 
ἔργου πονηροῦ ἀπόστησον, παντὶ δὲ 

ἔργῳ ἀγαθῷ σύναψον, καὶ καταξίωσον 
ἀκατακρίτως μετασχεῖν τῶν ἀχράντων 
σου τούτων καὶ ζωοποιῶν Μυστηρίων, 

εἰς ἄφεσιν ἁμαρτιῶν, εἰς Πνεύματος 
Ἁγίου κοινωνίαν. 

Χάριτι καὶ οἰκτιρμοῖς καὶ φιλανθρωπία 
τοῦ μονογενοῦς σου Υἱοῦ, μεθ' οὗ 
εὐλογητὸς εἶ, σὺν τῷ παναγίῳ καὶ 

ἀγαθῷ καὶ ζωοποιῷ σου Πνεύματι, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πρόσχες, Κύριε Ἰησοῦ Χριστέ, ὁ Θεὸς 
ἡμῶν, ἐξ ἁγίου κατοικητηρίου σου, καὶ 

ἀπὸ θρόνου δόξης τῆς βασιλείας σου, καὶ 
ἐλθὲ εἰς τὸ ἁγιάσαι ἡμᾶς, ὁ ἄνω τῷ Πατρὶ 

συγκαθήμενος καὶ ὧδε ἡμῖν ἀοράτως 
συνών, καὶ καταξίωσον τῇ κραταιᾷ σου 

χειρὶ μεταδοῦναι ἡμῖν τοῦ ἀχράντου 
Σώματός σου, καὶ τοῦ τιμίου Αἵματος, καὶ 

δι' ἡμῶν παντὶ τῷ Λαῷ. 
 

Ὁ Θεὸς ἱλάσθητί μοι τῷ ἁμαρτωλῷ καὶ 
ἐλέησον με. (3). 

Πρόσχωμεν. 
Τὰ Ἅγια τοῖς Ἁγίοις. 

 
Εἷς ἅγιος, εἷς Κύριος, Ἰησοῦς Χριστός, εἰς 

δόξαν Θεοῦ Πατρός. Ἀμήν. 
 

Κοινωνικὸν. 
Ἦχος  α‘. 

Σῶμα Χριστοῦ μεταλάβετε, πηγῆς 
ἀθανάτου γεύσασθε. 

ή 
Μέγα τὸ μυστήριον τῆς σῆς, Χριστέ, 

ἀναστάσεως. «Σῶμα Χριστοῦ 
μεταλάβετε». 

 
Δείπνῳ παραγέγονας ἑκὼν πάθος ὁ 

ἀθάνατος. «Σῶμα Χριστοῦ 
μεταλάβετε». 

Τότε καὶ ὁ ᾅδης συναντήσας, ἐπικράνθη 
λογοθετούμενος, ψυχὰς ἀπαιτούμενος. 

«Σῶμα Χριστοῦ μεταλάβετε». 
 

Τότε καὶ Μαρία ἡ μυρίσασα εὐφράνθη, 
προσκυνήσασα Θεὸν πρὸ τοῦ μνήματος. 

«Σῶμα Χριστοῦ μεταλάβετε». 
 

Εἴπατε τῷ Πέτρῳ καὶ τοῖς λοιποῖς 
ἀποστόλοις, ὅτι ἀνέστη ἐκ νεκρῶν ὁ 

ἀθάνατος. «Σῶμα Χριστοῦ 
μεταλάβετε». 

 
Πρό  τῆς Θείας Κοινωνίας  ἀναγινώσκεται 

ὁ Κατηχητικός Λόγος  τοῦ ἐν Ἁγίοις 
Πατρὸς ἡμῶν Ἰωάννου τοῦ 

Χρυσοστόμου. 
 

Τοῦ  ἐν  Ἁγίοις  Πατρὸς  ἡμῶν ΙΩΑΝΝΟΥ. 
ΑΡΧΙΕΠΙΣΚΟΠΟΥ   

ΚΩΝΣΤΑΝΤΙΝΟΥΠΟΛΕΩΣ. 
ΤΟΥ   ΧΡΥΣΟΣΤΟΜΟΥ. 

ΛΟΓΟΣ   ΚΑΤΗΧΗΤΙΚΟΣ. 
 

Εἰς τὴν ἁγίαν καὶ λαμπροφόρον ἡμέραν 
τῆς ἐνδόξου καὶ σωτηριώδους Χριστοῦ 

τοῦ Θεοῦ ἡμῶν, Ἀναστάσεως. 
ὁ διάκονος:  Τοῦ Κυρίου δεηθῶμεν. 

ὁ α’χορὸς:  Κύριε ἐλέησον. 

ὁ προεξάρχων:   Εἴ τις εὐσεβὴς καὶ 
φιλόθεος ἀπολαυέτω τῆς καλῆς ταύτης 
καὶ λαμπρᾶς πανηγύρεως, Εἴ τις δοῦλος 

εὐγνώμων, εἰσελθέτω χαίρων εἰς τὴν 
χαρὰν τοῦ Κυρίου αὐτοῦ, Εἴ τις ἔκαμε 

νηστεύων, ἀπολαυέτω νῦν τὸ δηνάριον, 
Εἴ τις ἀπὸ τῆς πρώτης ὥρας εἰργάσατο, 

δεχέσθω σήμερον τὸ δίκαιον ὄφλημα, Εἴ 
τις μετὰ τὴν τρίτην ἦλθεν, εὐχαρίστως 

ἑορτασάτω, Εἴ τις μετὰ τὴν ἕκτην 
ἔφθασε, μηδὲν ἀμφιβαλλέτω, καὶ γὰρ 

οὐδὲν ζημιοῦται, Εἴ τις ὑστέρησεν εἰς τὴν 
ἐνάτην, προσελθέτω, μηδὲν ἐνδοιάζων, 
Εἴ τις εἰς μόνην ἔφθασε τὴν ἑνδεκάτην, 
μὴ φοβηθῇ τὴν βραδύτητα, φιλότιμος 

γὰρ ὢν ὁ Δεσπότης, δέχεται τὸν ἔσχατον, 
καθάπερ καὶ τὸν πρῶτον, ἀναπαύει τὸν 
τῆς ἑνδεκάτης, ὡς τὸν ἐργασάμενον ἀπὸ 
τῆς πρώτης, καὶ τὸν ὕστερον ἐλεεῖ, καὶ 

τὸν πρῶτον θεραπεύει, κἀκείνῳ δίδωσι, 
καὶ τούτῳ χαρίζεται, Καὶ τὰ ἔργα δέχεται, 

καὶ τὴν γνώμην ἀσπάζεται, Καὶ τὴν 
πρᾶξιν τιμᾷ, καὶ τὴν πρόθεσιν ἐπαινεῖ, 
οὐκοῦν εἰσέλθετε πάντες εἰς τὴν χαρὰν 

τοῦ Κυρίου ἡμῶν, καὶ πρῶτοι καὶ 
δεύτεροι τὸν μισθὸν ἀπολαύετε, 

Πλούσιοι καὶ πένητες μέτ’ ἀλλήλων 
χορεύσατε, Ἐγκρατεῖς καὶ ῥᾴθυμοι τὴν 

ἡμέραν τιμήσατε, Νηστεύσαντες καὶ μὴ 
νηστεύσαντες, εὐφράνθητε σήμερον, Ἡ 

τράπεζα γέμει τρυφήσατε πάντες, ὁ 

μόσχος πολὺς μηδεὶς ἐξέλθῃ πεινῶν, 
Πάντες ἀπολαύετε τοῦ συμποσίου τῆς 

πίστεως. Πάντες ἀπολαύσατε τοῦ 
πλούτου τῆς χρηστότητος, Μηδείς 

θρηνείτω πενίαν ἐφάνη γὰρ ἡ κοινὴ 
βασιλεία, Μηδεὶς ὀδυρέσθω πταίσματα, 

συγγνώμη γὰρ ἐκ τοῦ τάφου ἀνέτειλε, 
Μηδεὶς φοβείσθω θάνατον, ἠλευθέρωσε 

γὰρ ἡμᾶς τοῦ Σωτῆρος ὁ θάνατος, 
Ἔσβεσεν αὐτόν, ὑπ’ αὐτοῦ κατεχόμενος, 
Ἐσκύλευσε τὸν ᾋδην, ὁ κατελθὼν εἰς τὸν 
ᾋδην, Ἐπίκρανεν αὐτόν, γευσάμενον τῆς 

σαρκὸς αὐτοῦ, καὶ τοῦτο προλαβὼν 
Ἡσαΐας, ἐβόησεν, ὁ ᾋδης, φησίν, 

ἐπικράνθη συναντήσας σοι κάτω, 
Ἐπικράνθη, καὶ γὰρ κατηργήθη 
Ἐπικράνθη, καὶ γὰρ ἐνεπαίχθη, 
Ἐπικράνθη, καὶ γὰρ ἐνεκρώθη, 
Ἐπικράνθη, καὶ γὰρ καθῃρέθη, 

Ἐπικράνθη, καὶ γὰρ ἐδεσμεύθη, Ἔλαβε 
σῶμα, καὶ Θεῷ περιέτυχεν, Ἔλαβε γῆν, 
καὶ συνήντησεν οὐρανῷ, Ἔλαβεν, ὅπερ 

ἔβλεπε, καὶ πέπτωκεν, ὅθεν οὐκ ἔβλεπε, 
Ποῦ σου θάνατε τὸ κέντρον; ποῦ σου 
ᾋδη τὸ νῖκος; Ἀνέστη Χριστός, καὶ σὺ 
καταβέβλησαι, Ἀνέστη Χριστὸς καὶ 

πεπτώκασι δαίμονες, Ἀνέστη Χριστός, καὶ 
χαίρουσιν Ἄγγελοι, Ἀνέστη Χριστός, καὶ 

ζωὴ πολιτεύεται Ἀνέστη Χριστός, καὶ 
νεκρὸς οὐδεὶς ἐπὶ μνήματος, Χριστὸς γὰρ 

ἐγερθείς ἐκ νεκρῶν ἀπαρχὴ τῶν 

κεκοιμημένων ἐγένετο, Αὐτῷ ἡ δόξα καὶ 
τὸ κράτος εἰς τοὺς αἰῶνας τῶν αἰώνων, 

 
Ἀμήν. 

 
Ἦχος πλ. δ’. 

Ἡ τοῦ στόματός σου καθάπερ πυρσὸς 
ἐκλάμψασα χάρις, τὴν οἰκουμένην 
ἐφώτισεν, ἀφιλαργυρίας τῷ κόσμῳ 

θησαυροὺς ἐναπέθετο, τὸ ὕψος ἡμῖν τῆς 
ταπεινοφροσύνης ὑπέδειξεν, Ἀλλὰ σοῖς 

λόγοις παιδεύων, Πάτερ Ἰωάννη 
Χρυσόστομε, πρέσβευε τῷ Λόγῳ Χριστῷ 

τῷ Θεῷ, σωθῆναι τὰς ψυχὰς ἡμῶν. 
 

Μετὰ φόβου Θεοῦ, πίστεως καὶ ἀγάπης 
προσέλθετε. 

 
Μεταλαμβάνει ὁ δοῦλος τοῦ Θεοῦ __ 

σῶμα καὶ αἷμα Χριστοῦ εἰς ἄφεσιν 
ἁμαρτιῶν καὶ ζωὴν αἰώνιων. 

 
Ἀμήν. 

 
Σῶσον, ὁ Θεός, τὸν λαόν σου καὶ 
εὐλόγησον τὴν κληρονομίαν σου. 

 
Ἀντὶ  τοῦ «Εἴη τὸ ὄνομα Κυρίου» λέγεται 

τό: 
ἦχος  β’ 

Χριστὸς ἀνέστη ἐκ νεκρῶν, θανάτω 
θάνατον πατήσας, καὶ ἐν τοῖς μνήμασι, 

ζωὴν χαρισάμενος. (τρίς). 
 

Ἀπόλυσις: Γίνεται διαλογική Ὡς 
ἀκολούθως: 

ΔΙΑΚΟΝΟΣ :  Του Κυρίου δεηθῶμεν. 
 

ΧΟΡΟΣ:   Κύριε, ἐλέησον. 
 

ὁ Ἱερεὺς κρατῶν τὸ τρίκηρον 
ἀνημμένον καί τὸ Σταυρό λέγει: 

ΙΕΡΕΥΣ: 
Εὐλογία Κυρίου καὶ ἔλεος Αὐτοῦ ἔλθοι 

ἐφ' ἡμᾶς, τῇ αὐτοῦ θεία χάριτι καὶ 
φιλανθρωπία πάντοτε, νῦν καὶ ἀεὶ καὶ 

εἰς τοὺς αἰῶνας τῶν  αἰώνων. 
ΧΟΡΟΣ:   Ἀμήν. 

 
ΙΕΡΕΥΣ:  Δόξα σοι Χριστὲ ὁ Θεός, ἡ ἐλπὶς 

ἡμῶν, δόξα σοι. 
 

ΧΟΡΟΣ : 
Δόξα Πατρί καὶ Υἱῷ καὶ Ἁγίῳ Πνεύματι, 
καὶ νῦν καὶ ἀεί καὶ εἰς τοὺς αἰώνας τῶν 

αἰώνων. Ἀμήν. 
 

Κύριε, ἐλέησον(γ΄)  Πάτερ Ἅγιε 
εὐλόγησον. 

 
ΙΕΡΕΥΣ : 

Ὁ ἀναστὰς ἐκ νεκρῶν, καὶ θανάτω 
θάνατον πατήσας, καὶ ἐν τοῖς μνήμασι, 
ζωὴν χαρισάμενος, Χριστός ὁ ἀληθινός 

Θεός ἡμῶν, ταῖς πρεσβείαις τῆς 
παναχράντου καὶ παναμώμου ἁγίας 

αὐτού Μητρός, δυνάμει τοῦ τιμίου καὶ 
ζωοποιοῦ Σταυροῦ, προστασίαις τῶν 

τιμίων ἐπουρανίων Δυνάμεων 
Ἀσωμάτων, ἱκεσίαις τοῦ τιμίου, ἐνδόξου, 

προφήτου Προδρόμου καὶ Βαπτιστοῦ 
Ἰωάννου, τῶν ἁγίων, ἐνδόξων καὶ 

πανευφήμων Ἀποστόλων, τοῦ ἐν ἁγίοις 
πατρὸς ἡμῶν Ἰωάννου Ἀρχιεπισκόπου 

Κωνσταντινουπόλεως τοῦ Χρυσοστόμου, 
τῶν ἁγίων ἐνδόξων καὶ καλλινίκων 

Μαρτύρων, τῶν ὁσίων καὶ θεοφόρων 
Πατέρων ἡμῶν, (τοῦ Ἁγίου τοῦ Ναοῦ) 
τῶν ἁγίων καὶ δικαίων θεοπατόρων 
Ἰωακείμ καὶ Ἄννης, καὶ πάντων τῶν 

Ἁγίων, ἐλεήσαι καὶ σώσαι ῆμᾶς, ὡς 
ἀγαθός καὶ φιλάνθρωπος. 

 
ΙΕΡΕΥΣ:  Χριστὸς  ἀνέστη! (τρίς) 

Ο ΛΑΟΣ:  Ἀληθῶς  ἀνέστη!  (τρίς). 
 

ΙΕΡΕΥΣ:  Δόξα τῇ Ἁγίᾳ Αὐτοῦ τριημέρῳ 
ἐγέρσει. 

Ο ΛΑΟΣ:  Προσκυνοῦμεν Αὐτοῦ τήν 
τριήμερον ἔγερσιν. 

 
ΙΕΡΕΥΣ : 

Χριστὸς ἀνέστη ἐκ νεκρῶν, θανάτω 
θάνατον πατήσας, καὶ ἐν τοῖς μνήμασι, 

ζωὴν χαρισάμενος. 
 

Ο ΛΑΟΣ:   Ἀληθῶς  ἀνέστη ὁ  Κύριος. 
 


